
«Ortalyq Qazaqstan»«Ortalyq Qazaqstan»  
облыстық газетіне жазылуоблыстық газетіне жазылу

 науқаны жалғасуда. Газетке  науқаны жалғасуда. Газетке 
жазылуды «Қазпош та» АҚ поштажазылуды «Қазпош та» АҚ пошта

байланысының барлық байланысының барлық 
бөлімшелерінде, сон дай-ақ, бөлімшелерінде, сон дай-ақ, 

редакцияда ресімдеуге боладыредакцияда ресімдеуге болады

Санаты «Қазпошта» АҚ 
ка та логы бо йынша 

Қала
Кәсіпорындар мен 
ұй ым дар үшін

6 айға 5848,50 тг
Жеке жазы лушылар
үшін

6 айға 3100,50 тг
«Қазпош та» АҚ

 ка та логы бойынша 
Аудан / ауыл

Кәсіпорындар
мен ұй ым дар үшін

6 айға 5919,00 тг
Жеке жазы лушылар
үшін

6 айға 3111,00 тг

ҚҰРМЕТТІ 
ОҚЫРМАН!

Ауыл 
мұғалімсіз
қалмайды 8-бет

Вампир ме,
банкир ме?

←4-бет

Облыста дайындық сақадай сай

«Қазгидрометтің» болжауынша, биылғы 
жаз жылдағыдан ыстық болады. Құзырлы 
мекеме аптап ыстық әсіресе еліміздің баты-
сы мен шығысында және оңтүстігінде көпке 
дейін сақталады деп болжам айтқанымен, Қа-
рағанды облысында да ауа температурасы ал-
дағы жылмен салыстырғанда едәуір жоғары. 
Сәйкесінше, ыстықтан қорғанып, суға барып 
демалушылардың саны да артты. 

– Жаз енді басталды, ал еліміздің су ай-
дындарында қаза тапқандардың саны ұлғайып 
барады. Төтенше жағдайлар министрлігінің 
мәліметінше, жаздың бірінші күні ғана 4 адам 
суға кетіп, қайтыс болды. Қайғылы жағдай-
лардың барлығы шомылуға рұқсат етілмеген 
жерлерде болған. Бұл – шынымен де алаңда-
тарлық жағдай, – деді Әлихан Смайылов 
Үкімет отырысында. 

Бүгінде облыстық төтенше жағдайлар 
департаменті шомылу маусымына дайындық 
жұмыстарын бастап та кеткен. Өңірде шо-
мылуға қажетті арнайы орындар жабдықта-
лып, қауіпсіздік шараларын сақтауға қатысты 
профилактикалық жұмыстар жүргізілуде.

Бірақ, соған қарамастан, суға кетіп қайтыс 
болғандар саны азаяр емес. Үкімет басшысы 
республикада жыл сайын 300-ге жуық адам 
суға кетіп, қайтыс болатынын, олардың 100-
ге жуығы балалар екенін айтып, қабылданып 
жатқан шаралардың жеткіліксіз екенін айтты. 

Жалпы, Қарағанды облысында бар-
лығы 76 ресми демалыс орны бар. Одан 
бөлек, шомылуға тыйым салынған 240 орын 

● МЕЗГІЛ МӘСЕЛЕСІ 

«Суға кеткен тал қармайды»
Елімізде суға кетіп, қайтыс болу дерегі жиілеп тұр. Облыстың төтенше жағдайлар департаменті жыл сайын мамыр 

туғалы тұрғындармен ауқымды профилактикалық жұмыстарды жүргізудей-ақ жүргізгенімен, нәтижесі болмай тұр. 
Мәселен, өткен жылы облыстың су қоймаларында 16 адам суға кетсе, оның алтауы – бала. Биылғы жағдай да жаға ұста-
тарлық. Шомылу маусымы енді басталса да, айналдырған он шақты күннің ішінде облыста үш төтенше жағдай тіркелді. 
Күні кеше ғана өткен Үкімет отырысында да бұл мәселе назардан тыс қалған жоқ. Премьер-Министр Әлихан Смайылов 
жаз мезгілінде су қоймаларындағы қауіпсіздікті қамтамасыз ету мәселесін қарап, суға түсу маусымына дайындық деңгей-
ін сынға алған болатын. 

Салтанат ІЛИЯШ,
«Ortalyq Qazaqstan»

анықталған. Олардың дені – Осакаров, Абай 
және Шет аудандарында. Бұлар ірі өзендер 
мен су қоймаларының жағалаулары. 

Тұрғындардың қауіпсіздігін қамтамасыз 
ету үшін шомылу маусымында облыстың су 
қоймаларында төтенше жағдайлар департа-
менті 96 адам, 20 техника мен 25 жүзу құра-
лынан құралған 10 мобильдік топ құрған. 
Одан бөлек, департаменттің жедел-құтқару 

жасағының базасында халықпен профилак-
тикалық жұмыс жүргізу үшін 19 ерікті құтқа-
рушыны оқудан өткізген. 

– Судағы қауіпсіздікті қамтамасыз ету 
үшін Федоров, Самарқанд, Шерубай-Нұра су 
қоймаларының жағалауларында, сондай-ақ 
Балқаш көлінде 5 құтқару бөлімшесі дайын, 
– дейді облыстың төтенше жағдайлар департа-
ментінің басшысы Мұрат Қатпанов. 

Жауапсыздықтың салдарынан
 өлім құшты 

Бірақ, сақадай сай дайындыққа қара-
мастан, маусым енді басталса да күн сайын 
суға кеткендер жайлы ақпарат та толастар 
емес. Сабақ аяқталып, соңғы қоңыраудың 
соғылғаны сол еді, үш күн өтпей Нұра ау-
данының Нұра өзенінде, Егінді ауылынан 3 
шақырым жерде он бес жасар жасөспірім суға 
кетіп, қайтыс болды. 

Соңғы он күнде орын алған мәліметтер 

бойынша екінші жағдай да дәл осы Нұра 
өзенінде болды. Күннің ыстығында өзеннің 
салқын суына түсіп, демаламыз деп барғандар 
1997 жылы туған достарының мүрдесін алып 
қайтты. Аталған жағдай облыс орталығынан 
30 шақырым жерде, «Қызылорда-Павлодар» 
автожол көпірінің астында орын алды. 

←3-бет

Kaspi.kz Kaspi.kz 
арқылы сүйікті арқылы сүйікті 

басылымыңызға жазылыңыз!басылымыңызға жазылыңыз!
«Төлемдер» бөлімі → «Іздеу» → «Төлемдер» бөлімі → «Іздеу» → 

«Жазылым төлемі» → Баспа басылымының атауы«Жазылым төлемі» → Баспа басылымының атауы

Бала қауіпсіздігі туралы бұқаралық 
ақпарат құралдары өкілдері жарғақ құлағы 
жастыққа тимей айтып та, жазып та елді 
сақтандырғанымен, бәрібір қайғылы оқиға-
лар саны азаяр емес. Әртүрлі жағдайдағы 
балалар өлімі туралы статистиканы қарасақ, 
жан түршігеді. Мәселен, төтенше жағдайлар 
кезінде биыл 18 бала зардап шеккен, 2 бала 
мерт болыпты. 

– Төтенше жағдай кезінде қаза болған 
балалар саны аз десек те, жыл сайын қай-
ғылы жағдай орын алады. Мамыр айында 
екі жасар бала 7-қабаттан құлап, қаза болды. 
Осакаров ауданында тұрғын үйде болған өрт 
салдарынан бір бала мерт болды. 16 бала 
әртүрлі жағдайларда түрлі дәрежеде зар-
дап шеккен. Ал былтыр ТЖ кезінде 29 бала 
зардап шеккен, жетеуі көз жұмған, алтауы 
су айдындарында, 1 бала терезеден құлап, 
мерт болған. Көп жағдайда мұндай қайғылы 
жағдай балалар ата-аналардың қарауынсыз 
қалғаннан болады. Ақпараттық түсіндірме 
жұмыстары, хабарландырулар жүргізіліп 
жатқанымен, ата-аналар балаларын қарау-
сыз қалдырып, қадағаламай жатады, – деді 
төтенше жағдайлар департаменті азаматтық 
қорғаныс басқармасының аға офицері Еркін 
Жаңабаев. 

Бала аман болса, ел аман 
Ақпараты ашық қоғамда қайғылы жағдайдың орын алғанын көп естиміз. Жоғары қабаттағы терезеден 

құлап кеткен сәби, түтінге тұншыққан бала, суға батқан жасөспірім, қорлық көрген баланың жайын естіп, өне 
бойың түршігеді. Мұндай жайттар неге жиіледі? Алдын алып жатырмыз ба? 

Мемлекет басшысы Қасым-Жомарт Тоқаев Ұлттық қоғамдық сенім кеңесінің 6-отырысында кез келген 
адамның бәсекеге қабілетті болуы – оның білім деңгейіне байланысты екенін, білім беру мекемелерінде қа-
уіпсіздікті сақтау мәселесі өзекті екенін айта келіп, «балалар мен студенттерді кез келген қауіп-қатерден қорға-
уға міндеттіміз» деген болатын. «Сол себепті білім беру мекемелері мен жоғары оқу орындарындағы қауіпсіздік 
жүйесіне бірыңғай талап қойылуы қажет», – деді Президент. 

Бала – біздің болашағымыз. Сондықтан, бала қауіпсіздігі мәселесі ешқашан өзектілігін жоймайды. 

Гүлнұр СЕРІКЖАНҚЫЗЫ,
«Ortalyq Qazaqstan»

Колонна басшысы – өртке қарсы қызмет 
кезекшісінің орынбасары азаматтық қорғау 
майоры Юрий Грибоедов.

Кеше қосымша екінші колонна 27 адам, 5 
бірлік техника көмекке жұмылды. 

Айта кетейік, 8 маусым күні түсте Батпа-
ев орман шаруашылығының аумағында 0,3 га 
алаңда ағаштар жанғаны хабарланды. Түнге 
дейін өрт 2 мың га дейін жайылды. Үш елді 
мекеннің тұрғындары эвакуацияланды. Абай 
облысындағы өрт 30 000 га аумаққа жайылған. 
Жедел штаб құрылды. Өртті сөндіруге ТЖМ, 
Орман шаруашылығы комитетінен, жергілікті 
атқарушы органдардан және қорғаныс минис-
трлігінен 600-ден астам адам мен 168 техника 
жұмылдырылған. 

Ведомство ақпаратынша, төтенше жағдай 
министрі Юрий Ильин Абай облысындағы 
өртке және өртті сөндіруге тартылған күштер 
мен құралдарды үйлестіру қажеттілігіне бай-
ланысты Солтүстік Қазақстан облысына жұ-
мыс сапарын тоқтатты. Министр ТЖМ дағда-
рыс жағдайында басқару орталығындағы 
штабты жеке өзі басқарады.

Тілсіз жауды ауыздықтауға 6 тікұшақ тар-
тылды, өрт аумағын аэровизуалды тексеру 
және өрт ошақтарына су ағызу жұмысы жүріп 
жатыр. Бүгінге дейін өрт ошақтарына әуеден 
55 рет су шашылған, жалпы көлемі 154 тон-
наны құрайды.

● ТӨТЕНШЕ ЖАҒДАЙ 

Қарағайлы
қағажу көрмейді

Абай 
облысына
көмекке кетті

Бейсенбіде Қарағанды облысы 
төтенше жағдайлар департаменті 
жеке құрамының 29 адамы мен 6 
бірлік автотехникасы «Семей ор-
маны» мемлекеттік орман табиғи 
резерватының аумағында туын-
даған орман өртін сөндіруге көмек 
көрсету үшін Абай облысына жолға 
шықты.

Аида РАХЫМҚҰЛОВА,
«Ortalyq Qazaqstan»

Қазақстан Республикасының 
Ұлттық Банкі өзін инвестициялық 
қызметпен айналысатын компания 
ретінде таныстыратын алаяқ топ-
тардың көбейгенін ескертеді. Мұн-
дай топтар биржа саудасында тез 
ақша табудың қарапайым тәсілдерін 
сипаттайтын жарнамалық ролик-
терге толы сайттар мен мобильді 
қо сымшаларды жасайды. Алайда, 
олар сипаттайтын қаржылық дамуға 
қатысты бағдарлама шын мәнінде 
жоқ.

Мұндай ресурстар әлеуметтік 
желілерде, соның ішінде YouTube 
видеохостингінде жарнама арқылы 
белсенді түрде насихатталып жүр.

Алаяқтық негізге құрылған мұн-
дай сайттарда танымал тұлғалар-
дың атынан жалған ақпарат, қолдан 
жасалған лицензиялар мен басқа да 
құқық белгілеуші құжаттар болады. 
Адамның әсерін күшейтіп, пайда-
ланушының сенімін арттыру үшін 
мұндай ресурстар инвестициядан 
түсетін болжамды пайданың каль-
куляторын да орналастырып қояды.

Мысалы, кейбір анықталған 
алаяқтық схемаларда биржалық 
сау дада ақша табу үшін сайтта тір-
келу кезінде ақшалай салымды та-
лап етеді. Осыдан кейін алаяқтар өз 
құрбанына сауда шоты ашылғаны 
туралы Ұлттық Банктің атынан сер-
тификат жібереді. Ол сертификатта 
Ұлттық Банктің логотипі, жалған 
қойылған қолдар мен мөрдің суреті 
және Ұлттық Банктің жалған қыз-
меткерлері туралы ақпарат болады.

Жоғарыда айтылғандарды еске-

Қазақстан Республикасы 
Ұлттық Банкінің

 Қарағанды филиалы хабарлайды
ре отырып, Ұлттық Банк мұндай 
ресурстарда алаяқтық әрекеттердің 
айқын белгілері бар екенін мәлім-
дейді, себебі:

● Ұлттық Банк жеке тұлғалар-
дың шотына қызмет көрсетпейді, 
ақшалай есеп айырысу мен мәміле-
лер жүргізбейді;

● Ұлттық Банк мемлекеттік қор-
лардан табыс табу үшін қандай да 
бір платформаларды әзірлеуге қа-
тыспайды;

● ресурстарда қысқа уақыт ішін-
де жоғары пайдаға жалған кепіл бе-
ретін ақпарат қамтылады, сондай-ақ 
байланыс дерегі жоқ;

● алаяқтар бейресми нөмірлер-
ден белсенді түрде қоңырау шалып, 
жалған құқық белгілейтін құжаттар-
ды ұсынады;

● іс жүзінде активтерді инвес-
тициялық басқаруға лицензиясы 
бар ұйымдардың тізбесі Қазақстан 
Республикасы Қаржы нарығын рет-
теу және дамыту агенттігінің ресми 
сайтында жарияланған.

Егер сіз немесе сіздің танысы-
ңыз алаяқтардың әрекетіне тап бол-
са, алаяқтық фактісімен іс жүргізу 
үшін құқық қорғау органдарына 
тиіс ті арызбен жүгінуді ұсынамыз.

Кеңес алу үшін 1477 қысқа нө-
мірі бойынша Ұлттық Банктің Бай-
ланыс орталығына хабарласуға бо-
лады.
Толығырақ ақпаратты телефон 

арқылы алуына болады: 
+7(7172)77-52-10, 

e-mail: press@nationalbank.kz, 
www.nationalbank.kz.

Брифингке Қарағанды қаласының 
тұрғын үй-коммуналдық шаруашылық, жо-
лаушылар көлігі және автомобиль жолдары 
бөлімінің бас маманы Темірлан Талдыбаев, 
«Алматы қаласы Көлік холдингі» ЖШС 
Қарағанды облысы бойынша филиалының 
директоры Георгий Когай, «Алматы қаласы 
Көлік холдингі» ЖШС Қарағанды облысы 
бойынша филиалының бақылаушысы Сер-
гей Ким қатысты. 

– Балаларға қоғамдық көлікте тегін жол 
жүру тәртібі енгізілгені белгілі. Жеңілдіктің 
басты шарты – көлік картасын рәсімдеу, ав-
тобустарда сапарларды тіркеу. Бүгінгі таңда 
54 мыңнан астам балаға көлік карталары 
рәсімделді. Бұл тізім толық емес. Біздің есе-
бімізше, Қарағанды қаласында жүз мыңға 

● БРИФИНГ

Тегін жол жүруде мәселе көп
7 жастан 18 жасқа дейінгі балалар Қарағанды қаласының қоғамдық көлік-

терінде 1 мамырдан тегін жол жүре бастаған еді. Бір ай уақыт аралығында 
электронды жүйеге байланысты бірқатар мәселенің шеті шықты. Атап айтқан-
да, балалардың картасыз жүретіндігі, кейбіреулері картасы бола тұра, терми-
налға баспайтындығы, тіпті карталары нөлдік теңгеріммен жүретіндігі секілді 
мәселелер алға шықты. Балалардың қай бағытта, қанша рет жүргені тіркел-
мегендіктен, тасымалдаушылар өтемақы алмай қалған. Бұл жөнінде өңірлік 
коммуникациялар қызметінде Қарағандыда 18 жасқа дейінгі балаларға тегін 
жол жүруді енгізудің аралық нәтижелері тақырыбы талқыланған брифингте 
айтылды. 

Гүлнұр СЕРІКЖАНҚЫЗЫ,
«Ortalyq Qazaqstan»

жуық көлік картасы рәсімделуі керек, – деді 
Қарағанды қаласының тұрғын үй-комму-
налдық шаруашылық, жолаушылар көлігі 

шығару ғана талап етіледі. Өкінішке қарай, 
көптеген жолаушылар ережелерді елемей-
ді. Балаларға жол жүру тегін екенін естіген 
кейбір азаматтар сапарын тіркеуді тоқтатты. 
Бұл дегеніміз, электронды төлем жүйесі 
оларды жолаушы ретінде тіркемейді, ал та-
сымалдаушылар балалардың сапары үшін 
өтемақы алмайды, яғни машиналарды жөн-
деуге, жүргізушілер жалақыдан, отыннан 
және т.б. айырылады, –  деді «Алматы қа-
ласының Көлік холдингі» ЖШС Қарағанды 
облысы бойынша филиалының директоры 
Георгий Когай.

Ол сонымен қатар, балалар картасын 
рәсімдеу әрі қарай жалғаса беретінін айтты. 

филиалының бақылаушысы Сергей Ким 
қоғамдық көлікпен жол жүру кезінде бала-
лар карта арқылы жол сапарын тіркемей-
тінін айтты. 

– Біздің қызмет «Рейс» ЖМ, «Таксоком-
бинат-1», №5 автопарк қызмет көрсететін 
маршруттарда жол жүруді тіркеуді тексе-
реді. Өкінішке қарай, әрбір екінші марш-
рутта біз балалардың сапарын картамен 
тіркемейтініне көз жеткіздік. Біз жолаушы-
лар мен олардың ата-аналарына бұл не үшін 
қажет екенін сабырмен түсіндіруге тыры-
самыз, бірақ көпшілігі түсінбейді. Дауласа 
бастайды, дауыс көтереді, контроллерлерді 
шақырады. «Жол жүру тегін болады деп 
естідік. Міне, картасыз да тегін жол жүреді» 
дейді. Бұқаралық ақпарат құралдары мен 
әлеуметтік желілерде жол жүру тегін болуы 
үшін сапарды терминалда тіркеу қажет екен-
дігі туралы бірнеше рет хабарланғанымен, 
тұрғындар оны ескермейді. Ережелерді 
сақтау керек, өйткені тасымалдаушыларға 

төленетін өтемақы мөлшері қанша адамның 
жол жүргенін тіркегеніне байланысты», – 
дейді бақылаушы Сергей Ким.

«Алматы қаласының Көлік холдин-
гі» ЖШС басшылығы қарағандылықтар-
ды балаларға карталарды рәсімдеуге, тө-
мендетілмейтін теңгерімді қадағалауға және 
автобустардағы валидаторларға карталарды 
тұрақты тіркеуге шақырады.

Бүгінгі таңда 54 мыңнан астам балаға көлік карталары рәсім-
делді. Бұл тізім толық емес. Біздің есебімізше, Қарағанды қаласында 
жүз мыңға жуық көлік картасы рәсімделуі керек

және автомобиль жолдары бөлімінің бас ма-
маны Темірлан Талдыбаев.

ONAY! қызмет көрсету орталығында 54 
мыңнан аса бала картасы рәсімделді. Осы 
жылдың басынан бастап, сапарлар 44 мыңға 
жуық картамен жасалады. 

– Ақпараттық науқанға және қызметтің 
қолжетімді болғанына қарамастан, тексеріс 
кезінде ата-аналардан баласының картасын 

ONAY! қызмет көрсету орталығына келіп, 
дүйсенбі-жұма аралығында карталарды 
рәсімдеуге болатынын, ол үшін балалардың 
туу туралы куәлігі мен фотосуреті қажет 
екенін еске салды. Оған қоса, бұл жеңілдік 
тек Қарағанды қаласының маршруттарында 
ғана қолжетімді екенін айтты. 

Ал, «Алматы қаласының Көлік хол-
дингі» ЖШС Қарағанды облысы бойынша 

Балаларға жол жүру тегін 
екенін естіген кейбір азамат-
тар сапарын тіркеуді тоқтат-
ты. Бұл дегеніміз, электронды 
төлем жүйесі оларды жолаушы 
ретінде тіркемейді, ал тасы-
малдаушылар балалардың сапа-
ры үшін өтемақы алмайды, яғни 
машиналарды жөндеуге, жүр-
гізушілер жалақыдан, отыннан 
және т.б. айырылады

Қарқаралы ауданындағы бұл 
мәселенің жайын облыс әкімі Ер-
мағанбет Бөлекпаев біліп қайтты. 
Аймақ басшысы жұмыс сапарында  
Қарағайлы қаласындағы су құбы-
ры мен кәріз жүйесін салу барысын 
тексеріп, тұрғындармен кездесті.

Қазіргі уақытта Талды өзенінің 
жанында сумен жабдықтауға ар-
налған ұңғымалар бұрғыланып, 35 
шақырым желі салынды. Жоспар 
бойынша су құбыры биыл тапсы-
рылады. Кәріз желілері мен тазарту 
қондырғыларының жұмысы кесте 
бойынша жүргізілуде. Бұл – екі 

● ОБЛЫС ӘКІМІНІҢ ЖҰМЫС САПАРЫ

Қарағайлы қағажу көрмейді 

Жансая ОМАРБЕК,
«Ortalyq Qazaqstan»

Сапалы ауыз суды Қарағайлы халқы неше жылдан бері 
сұрап келе жатқан еді. Билік бұл мәселені біртіндеп шешуді 
қолға алды. Бүгінгі таңда Қарағайлы кентінде су құбыры мен 
кәріз тазарту жұмыстары қызу жүріп жатыр. Қазір жасалып 
жатқан «Жарлы-Қарқаралы» су құбырының құрылысы биыл 
аяқталуы тиіс. 

Отырысқа жергілікті атқару-
шы және орталық мемлекеттік 
ор гандардың аумақтық бөлімше-
лерінің персоналды басқару қыз-
меттерінің қызметкерлері және 
бейнебайланыс форматында Қа-

● ДӨҢГЕЛЕК ҮСТЕЛ

Талқыда – мемлекеттік қызмет
Президент жанындағы Мемлекеттік басқару академиясы-

ның филиалы жанынан Мемлекеттік қызметте адам ресурста-
рын дамыту орталығы құрылған болатын. Бейсенбі күні Мем-
лекеттік қызмет істері агенттігінің Қарағанды облысы бойынша 
департамент басшысы, Әдеп жөніндегі кеңес төрағасы Ербол 
Жолданғардың төрағалығымен орталықтың алғашқы отыры-
сы өтті. 

на белсенді қатысу міндеттелген 
болатын. Мемлекеттік қызметте 
адам ресурстарын дамыту орта-
лықтары, агенттіктің аумақтық 
бөлімшелері, Әдеп жөніндегі 

суға мүмкіндік беретін ашық алаң 
болмақ.

Отырыс барысында Прези-
дент жанындағы Мемлекеттік 
басқару академиясына оқуға түсу, 
«Е-қызмет» жүйесінде ағымдағы 
жылдың 5 айындағы жұмыс қоры-
тындысы, мемлекеттік әкімшілік 
қызметшілердің қызметін бағалау 
мәселелері де талқыланды. 

Сондай-ақ, жиын барысында 
мемлекеттік қызмет туралы заң-
намаға жоспарланған өзгерістер 
мен толықтырулар жөнінде де сөз 
болды.

Кездесуді соңында департа-
мент басшысы қатысушыларды 
мемлекеттік қызметтің беделі мен 
оң имиджін көтеруге өз үлесін қо-
сып, алдағы уақытта орталықтың 
жұмысына белсенді түрде қаты-
суға шақырды.

уәкілдерінің, сондай-ақ, персо-
налды басқару қызметтері үшін 
пікір алмасу алаңына айналуы 
тиіс. Орталықтың отырыстары 
тоқсан сайын өткізіледі. Онда 
мемлекеттік қызмет саласындағы 
заңнама жаңалықтары айтылып, 
түсініктеме беруді талап ететін 
сұрақтарға жауап беріледі. Сон-
дай-ақ, мемлекеттік қызметті 
өткеру және тоқтату, сондай-ақ 
тәртіптік тәжірибе бойынша 
сұрақтар талқыланатын болады, – 
деді Ербол Жолданғар. 

Ербол Қабдығалиұлы орта-
лықтың ашылуы мемлекеттік ор-
гандардың персоналды басқару 
қызметтері үшін өте бір жақсы, 
қолайлы жағдай екенін де айтып 
отыр. Себебі, дәл осы жер мем-
лекеттік қызметтегі келелі, өзекті 
мәселелерді талқылап, пікір алма-

Салтанат ІЛИЯШ,
«Ortalyq Qazaqstan»

рағанды облысының қалалары 
мен аудандары әкімдерінің аппа-
рат басшылары қатысты.

– «Мемлекеттік қызметші-
нің оң имиджін қалыптастыру 
жөніндегі 2023-2025 жылдарға 
арналған іс-шаралар жоспарына» 
сәйкес, Президент жанындағы 
Мемлекеттік басқару академия-

сының филиалдарында мемле-
кеттік қызметте адам ресурста-
рын дамыту орталықтарын құру, 
олардың жұмыс істеуін қамтама-
сыз ету және олардың жұмысы-

Елімізде әйелдерге арналған 
вагондарға сұраныс артқандықтан, 
«Қазақстан темір жолы» ҰК» АҚ 
олардың санын көбейтуге шешім 
қабылдады. Бұл туралы аталған 
мекеменің баспасөз қызметі хабар-
лады. 

● ЖАҒЫМДЫ ЖАҢАЛЫҚ

Әйелдер вагоны көбейді
Мұндай вагондар №3/4 «Аста-

на – Алматы», №33/34 «Алматы 
– Ақтөбе» және №71/72 «Астана – 
Шымкент» бағытындағы үш пойыз-
дың құрамына енгізіледі.

Бұл қызмет пилоттық режимде 
2021 жылы көрсетіле бастаған бола-
тын. Аталған қызмет түрі Қараған-
дыға аялдайтын пойыз вагондарына 
да енгізілсе құба-құп. 

Салтанат ІЛИЯШ,
«Ortalyq Qazaqstan»жыл дық жоба. Оның жұмыстарын 

2024 жылы аяқтау жоспарлануда. 
Су құбырлары Бүркітті және Терек-
ті ауылдарында да салына бастады. 
Томар және Матақ ауылдарындағы 
су құбыры желілерін қайта жаңар-
туға кірісті.

Кент басында абаттандыру жұ-

мыстары жүргізіліп, көшелер жа-
рықтандырылады. Сонымен қатар, 
апатты көпқабатты үйлерді бұзу да 
қолға алынды. 

Кездесуде қарқаралылықтар 
жол   дардың, әлеуметтік сала ны-
сандарының жай-күйіне қатысты 
мәселелерді көтерді. Жаттықты-

рушылар мен бұқаралық спорт 
залдарының жетіспеушілігі де 
айтылды. Тұрғындар дене шы-
нықтыру-сауықтыру кешенін салу-
ды сұрады. Қарқаралы ауданының 
әкімі Ерлан Құсайынның айтуын-

ша, жобалық-сметалық құжаттама 
әзірленуде. Жобаны «Ауыл – Ел 
бесігі» бағдарламасы бойынша іске 
асыру жоспарлануда.

Аймақ басшысы кездесуде Қа-
рағанды-Қарқаралы жолының жөн-
деу жұмыстары жалғасатынын айт-
ты. Аудан ішіндегі жолдар да ретке 

келтірілетін болады. Атап айтқан-
да,  Ақтасты – Айрық, Қарабұлақ 
ауылына кірме жолдар жөнделеді.

–  Ауылдың проблемаларын біз 
білеміз. Олар біртіндеп шешілетін 
болады. Электр желілері бойын-

ша мәселе бақылауда. Сіздердің 
өтініштеріңіз бойынша мәдениет 
үйін жөндейміз. Келесі жылы Қа-
рағайлы бағытындағы «Қарқаралы 
– Қ.Аманжолов» жолына күрделі 
жөндеу жүргіземіз, – деді Ермаған-
бет Бөлекпаев.

Қарқаралылықтар туризмді да-
мыту мәселелерін де көтерді. Олар 
Үлкенкөл көлінің жағалауын абат-
тандыруды ұсынды. Ермағанбет 
Бөлекпаев аудан әкіміне кәсіпкерлік 
басқармасымен бірлесіп Қарқаралы 
ауданында туризмді дамыту бой-
ынша үш жылдық жоспар әзірлеуді 
тапсырды. Келесі жылы 200 жыл-
дығын атап өтетін Қарқаралының 
өзінде бірқатар жобаларды жүзеге 
асыру жоспарланып отыр.

Кездесу соңында облыс басшы-
сы тұрғындарды жеке қабылдады. 

Суреттерді түсірген 
Жангелді ӘБДІҒАЛЫМ 

(Соңы. Басы 1-бетте)

Ал, үшінші қайғылы жағдай Федоров 
су қоймасында болды. Суға батқан жігітпен 
келген достары жедел түрде құтқарушыларға 
хабар бергенімен, сүңгуірлер суға батқан 
адамның денесін жағадан 8 метр қашықтықта 
3 метр тереңдіктен тапқан. 

Төтенше жағдайлар департаменті маман-
дары аталған үш жағдайдың барлығы суға 
түсуге тыйым салынған орындарда болға-
нын айтып отыр. Демек, суға кеткен адамды 
құтқаруға еш мүмкіндік жоқ. Қасындағылар 
құтқарушыларға уақытылы хабар бергенімен 
де, олар келіп үлгергенше кеш болып кететіні 
айдан анық. 

«Суға кеткен
тал қармайды»

● ТАБИҒАТТЫҢ ТОСЫН МІНЕЗІ

Аптап соңы – ақ жауын
Биыл елімізде соңғы 55 жылда болмаған ыстық тіркелді. 

Қытымыр қыстан аман-есен шығып, көктемені қарсы алып, 
жазға жайдары пейілмен  енген жұртымыз, міне маусымнан  40 
күн шіліңгір шілдеге жылыстауда. Онан арғысы шыбынсыз жаз 
– сарша тамыз. Ə деген беттен алқымнан алған аптап  бұқара 
жұртты жаздың қандай боларына еріксіз болжам жасатардай. 
Парықтап көрелік.  

«Қазгидромет» республика-
лық мемлекеттік кəсіпорнының 
мемлекеттік метеорологиялық 
қызметі 2023 жылдың жазына ар-
налған болжамына сəйкес, биыл 
45 градусқа дейін ыстық пен 
нөсер жауын қатарласып келмек.   

Синоптиктер жазда аймақтар-
дың  басым бөлігінде темпера-
туралық фон қалыптан  жоғары 
болып, тек солтүстік аймақтар-
да – климаттық норма шегінде 
сақталатынын хабарлауда.  Ал, 
республиканың оңтүстік-батыс 
жартысында жекелеген күндері 
термометр  бағаны 40-45 гра-
дусқа дейін жетуі ықтимал. Аптап 
ыстық толассыз нөсермен, шаты-
рлаған найзағаймен əрі күрт кө-
терілер құйын желмен алмасады. 
Жаздың алғашқы айы – маусым 
сартап ыстығымен келе жатқаны 
əзірден белгілі. Орташа ауа темпе-
ратурасы республиканың бірқатар 
өңірінде қалыбынан 1-2 градусқа, 
елдің солтүстігі мен  шығысында 
нормаға жақын болады. Бұл ретте 
Қазақстан аумағында плюс 18-23 
градус, елдің оңтүстігі мен  баты-
сында плюс 24-28 градус, респу-

Ерқанат КЕҢЕСБЕКҰЛЫ,
«Ortalyq Qazaqstan»

бликаның шығыс тарабындағы та-
улы аудандарда плюс 7-17 градус 
қалыпты болып саналады.

Шілдеде республика аумағын-
да бір айдағы орташа ауа темпе-
ратурасы нормаға жуық. Елдің 
оңтүстік өңірлерінде – нормадан 
1 градусқа жоғары. Тамылжыған 
тамыз да  синоптиктер болжа-
мы бойынша, елдің көп бөлігін-
де ыстығымен ат басын тіремек.  
Ауа температурасы нормадан 
1-2 градусқа жоғары болжанады. 
Жауын-шашынға келетін болсақ, 
жалпы жазда республиканың көп 
бөлігінде құрғақшылық болады. 

Аспан айналып жерге түсер 
аптап ыс тықтан қалай қорға-
ну керек? Дəрігерлер ыс тық ауа 
райында адамдарға күн астында 
жүрмей, жолға шықпай сақтанған 
дұрыс деп кеңес береді. Аптап 
ыстықта сағат таңғы 10.00-ге 
дейінгі немесе кешкі 17.00-ден 
кейінгі уақытта далаға шыққан 
абзалырақ. Себебі, ең жоғары 
температура 11.00 мен 17.00 ара-
лығында болады. Осы уақытта 
далаға шығу қажет болса,  ашық 
реңкті жеңіл матадан тігілген, 
кеңірек киім киген ыңғайлы. Күн 
астында екі сағаттан астам уақыт 
қалмау маңызды. Əйтпегенде күн 

өту қаупі де жоқ емес. 
– Ыстықта көп жүрген адам-

ның көзі қарауытып, басы айна-
луы, жүрегі айнуы мүмкін. Жүрек 
соғысы жиілеп, терісі боп-боз бо-
лып кетсе, күн өткеннің белгісі. 
Ал, күнге күйгенде тері қызара 
бастайды. Ондай кезде көлең-
келі жерге барып немесе жақын 
маңдағы ғимаратқа кіріп демала 
тұру керек. Көп су ішкен де пай-
далы. Аптап ыстықта су мен аса 
тəтті емес жеміс шырынын ішуге 
болады. Шай ішкіңіз келсе, бі-

раз суығанын күткен жөн. Мұн-
дай күндері қуырылған, ыстық 
тамақтан, ішімдіктен, қою шай 

мен кофеден, газдалған сусын-
дардан бас тарта тұрған дұрыс. 
Жеміс-жидек, салқын сорпа, 
майлы емес ет пен балық жеу-
ге болады. Көлікпен жүрсеңіз, 
салқындатылған сусындар алып 
жүріңіз. Дене ысып, жағдайыңыз 
нашарласа, көлеңкеге тоқтап, 
демалып алыңыз. Автокөліктен 
шығып, далада жүре тұрыңыз, 
сол уақытта көлігіңіздің бар-
лық терезелерін ашып қойыңыз. 
Өзіңізді жақсы сезінгеннен кейін 
ғана көлікке қайта отырыңыз. Ба-

лаларды ешқашан жабық көлікте 
қалдырмау керек. Аптап ыстықта 
мойынға дымқыл орамал салып 

алуға да болады. Жиі-жиі беті-қо-
лыңызды салқын сумен жуыңыз, 
– дейді Қарағанды теміржол ауру-
ханасының  отоларинголог дəрі-
гері Ботакөз Нағұман. 

Аптап ыстық жүрек-қан тамыр 
аурулары бар адамдарға едəуір қа-
уіп төндіреді. Ыстық ауа ағзадағы 
қан айналым жүйесіне кері əсерін 
тигізеді. Ағзадағы су азайып, қан 
ұйып қалады. Салдарынан тромб 
түзіліп, тамырлар қысылады. Бұл 
уақытта тромбозға бейімділік 
пайда болып, қан қысымының 

жоғарылауы да, төмендеуі де бай-
қалады. Ыстық ауа райынан ин-
фаркт, инсульт, қан ұюы  тəрізді 
қантамырлар ауруы көбейеді. 
Сондықтан, жүрек-қан тамырла-
ры аурулары бар науқастар жыл-
дың осы мезгілінде өте мұқият 
болу керек. Пациенттер дəрі-дəр-
мекті өзімен бірге алып жүруі 
қажет. Мысалы, гипертониямен 
ауыратындарда қан қысымын 
төмендетуге арналған дəрілер, ал 
жүректің ишемиялық ауруы бар 
науқастарда стенокардия ұста-
масын басатын аэрозоль немесе 
басқа да дəрілер болуы керек.

Қоғамдық денсаулық сақтау 
ұлттық орталығының сарапшы-
лары мына қағидаларды есте 
сақтау маңызды деп санайды. 
Ғимарат ішіндегі салқын ауаны 
сақтау. Ауа баптағыш ыстықтан 
қорғағанымен оның астында 
екі сағаттан артық отыру зиян. 
Бас киім мен мақтадан тігілген 
ақшыл түсті киімдер киіп, көлең-
кеде жүруге тырысу керек. Жазда 
міндетті түрде күннен қорғай-
тын көзілдірік кию қажет, себебі 
қан тамырларының қысылуынан 
көздің бұлшық еттеріне қысым 
түсуі ықтимал. Күн астында 
11:00-ге дейін немесе 16:00-ден 
кейін ғана қыздырынуға болады. 
Күн астында бір жарым сағаттан 
артық жатпауға тырысыңыз не-
месе күннен қорғайтын құрал-
дарды пайдаланыңыз. Ыстық ауа 
райында сұйықтықты көп ішіңіз. 
Алкогольді ішімдіктер дене тем-
пературасын едəуір көтереді, сон-
дықтан ыстық ауа райында одан 
бас тартқан жөн. Никотин қанға 
оттегінің келуіне кедергі жасай-
ды, қан тамырларын кішірейтеді, 
сондықтан ыстық ауа райында 
шылым шегу де қауіпті.

– Біз балалардың қауіпсіздігіне ерекше 
назар аударамыз. Себебі, демалыс кезінде 
балалар негізінен ересектердің қарауынсыз 
қалады. Белсенді профилактикалық жұмыс 
білім беру нысандарында да жүргізілді, – 
дейді облыстың төтенше жағдайлар департа-
ментінің басшысы Мұрат Қатпанов. 

Əлбетте, баланың аты – бала. Ол алдымен 
ата-анасына сенеді. Бірақ, сөйткен баланың 
сенімін ақтар деген үлкендердің өздері де су 
айдындарында шомылу ережелерін сақта-
мағандықтан, қайғылы жағдайларға ұрына-
ды. 

Мұрат Қасенұлы төтенше жағдайлар де-
партаментінің бөлімшелері мамырдан облы-
стың су қоймаларында ішкі істер органда-

Биыл сəуір айында білім басқармасы 
Teach for Qazaqstan қоғамдық қорымен 
меморандумға қол қойған. 

«Меморандум шеңберінде білім беру 
саласына педагогикалық білімі болмаға-
нымен, жоғары оқу орнын бітірген жас 
мамандар алынады. Əзірленген шаралар 
оларды қайта даярлауға жəне келісім-
шарттық кезең ішінде одан əрі сүйемел-
деуді қамтамасыз етуге мүмкіндік береді. 
Teach for Qazaqstan қорының өкілдері 
ауылдық өңірлер мен шағын қалалардың 
мектеп ұжымдарымен кездесу өткізді. 
Нəтижесінде педагогикалық кадрлар 
жетіспейтін  15 серіктес мектеп анықтал-
ды. Осы 15 мектептің басшылық құра-
мымен жəне білім бөлімдерінің басшы-
ларымен кездесіп, алдағы жұмыстарды 
талқыладық. Білім беру ұйымдарын пе-
дагог кадрлармен қамтамасыз ету, маман-
дарды жұмысқа алу мəселелері бойынша 
тапсырма берілді. Конкурстық негізде 49 
жас маман іріктелді. Оқудан өтіп, серти-
фикат алғаннан кейін олар серіктес мек-
тептерде жұмысқа орналасады», – деп 
жазды Гүлсім Қожахметова өз парақша-
сында. 

Ауыл мұғалімсіз 
қалмайды

Педагогикалық мамандықты бітірмегенімен, жоғары білімі бар жас маман-
дар Қарағанды облысының ауыл мектептерінде жұмыс істей алады. Қазірдің 
өзінде конкурс бойынша 49 адам іріктелген, олар қайта оқудан тегін өтеді. Бұл 
жоба облыстың білім басқармасы мен Teach for Qazaqstan қоғамдық қорының 
бірлескен жұмысы аясында қолға алынған. Ынтымақтастықтың алғашқы 
нəтижелері туралы облыстың білім басқармасының басшысы Гүлсім Қожах-
метова өзінің Facebook парақшасында мəлім етті.

Гүлнұр СЕРІКЖАНҚЫЗЫ,
«Ortalyq Qazaqstan»

– Жыл сайын су айдындарындағы оқиға-
ларға жүргізілген талдау адам өлімінің не-
гізгі себептері тыйым салынған жерлерде 
шомылғаннан болып отыр. Одан бөлек, өз 
күштерін жете бағаламау, балаларды су ай-
дындарының жанында қараусыз қалдыру, 
жүзе алмау жəне жүзу дағдыларының жет-
кіліксіздігі, балық аулау кезінде қауіпсіздік 
ережелерін сақтамау, мас күйінде шомылу да 
қайғылы оқиғаларға алып келуде, – дейді Ма-
рат Қатпанов.

Демек, суға батқандардың дені шомылуға 
жабдықталмаған жерлерде, табиғи жағажай-
ларда, жасанды су қоймаларында суға түскен-
нен қыршынынан қиылып кете барған. Ал, 
ішімдік ішіп, суға түсудің өзі өзін-өзі өлімге 
айдағанмен бірдей. 

Бала ата-анаға сенеді
Облыстың төтенше жағдайлар депар-

таменті алдымен балалардың қауіпсіздігін 
ерекше назарға алатынын айтады. Мəселен, 
қызметкерлер облыс бойынша 90 мыңнан 
астам оқушыны қамтыған жиын өткізіп, 
суда жүзу ережелерін түсіндірген. Одан 
бөлек, WhatsApp-чаттары арқылы 171 000 
оқушының ата-анасына су айдындарындағы 
қауіпсіздік ережелері мен балаларды ере-
сектердің қарауынсыз қалдырмау туралы 
алпыстан астам хабарлама жіберген. Ал, ба-
лаларды барынша қамту үшін 6000-ға жуық 
оқушыны қамтитын онлайн форматта 66 ин-
терактивті сабақ өткізген. 

рымен бірлескен 100-ге жуық рейд, 250-ден 
астам патрульдік шаралар өткізгендерін айта-
ды. Қала берді, интернет-ресурстар мен əле-
уметтік желілерде суға түсуге жəне демалуға 
тыйым салынған қауіпті орындардың тізімін 
де жариялаған. Соған қарамастан, биылғы 
орын алған жағдайдың үшеуі де шомылуға 
сай жабдықталмаған жерде болып отыр. 

– Шомылу маусымы қайғылы жағдайсыз 
өтуі үшін облыс тұрғындарын, қонақтарды, 
балалар лагерьлерінің, демалыс аймақтары-
ның қызметкерлерін, су қоймалары бар бас-
шыларды шомылу маусымына ерекше назар 
аударуға шақырамын. Балалардың ересектер 
қарауынсыз шомылуына жол бермеңіздер, – 
деп ескертеді Мұрат Қатпанов. 

Түйін 
Қазақ кез келген дүниені жазмышқа ба-

лайды. Тағдыры солай деп, қандай жағдай 
болмасын өз-өзін жұбатуға тырысады. Бірақ, 
«Сақтансаң – сақтаймын» деген тағы бар. 
Жүргізілген зерттеулер суға кеткендердің 
дені шомылуға тыйым салынған су айдында-
рында суға түскенін, ішімдік ішкеннен кейін 
болғанын көрсетуде. Ал, балаларды тіпті, көз-
ден таса етпеген абзал. Тумақ бар да, өлмек 
бар. Дегенмен, əркім өмірі үшін өзі жауап-
ты болғанда ғана өкінішті өртейтін қайғылы 
оқиғалардың алдын алуға болатын шығар. 
Алдымен өзімізге, содан кейін балаларымы-
зға жауапты болайық... Төтенше жағдайлар 
департаментінің айтатыны да – осы. 

Басқарма басшысының айтуынша, 
аталған қоғамдық қор жобаға қатысушы-
ларға əдістемелік көмек жəне куратор-
лық, коучингтік сүйемелдеу көрсетеді. 

Teach for Qazaqstan қоғамдық қоры 
жобаға енген мектептердің басшылық 
құрамын жаз кезінде оқытуды жоспарлап 
отыр. Бұл олардың біліктілігін арттыруға 
жəне серіктес мектептердегі білім беру 

үдерісін басқаруды жақсартуға көмекте-
седі. 

«Қормен ынтымақтастық жəне бар-
лық өткізілетін іс-шаралар білім беруде-
гі алға қойған мақсаттарға қол жеткізуге 
жəне барлық қатысушылар үшін білім 
беру ортасын жақсартуға септігін тигізеді 
деген сенімдеміз», – деді Гүлсім Қожах-
метова. 

«Денсаулық сақтау жəне əлеуметтік 
қамсыздандыру (медицина)» бағытына 
– кемінде 70 балл, «ауыл шаруашылығы 
жəне биоресурстар», «ветеринария»  – 
кемінде 60 балл қажет. 

Ұлттық жоғары оқу орындарына – 65 
балл, басқа жоғары оқу орындарына – 50 
балл, əр пəн бойынша кемінде – 5 балл 
жинау керек. 

Сонымен қатар, жоғары оқу орында-
ры жоғарыда аталғандардың түсу балын 
белгілей алады. 

«Түлек математика пəнінің мұғалімі 
болғысы келеді делік. Ол гранттар кон-
курсына немесе ЕҰУ-дың ақылы филиа-
лына ҰБТ-да 80 балл жинаған құжаттарды 

● ТАЛАПКЕР – 2023

ҰБТ: Шекті балда өзгеріс жоқ
ҰБТ-ның шекті балдары белгіленді. Ғылым жəне жоғары білім министрлігі 

белгілеген шекті ұпайлар биыл өзгерген жоқ. «Құқық» жəне «педагогикалық 
ғылымдар» бағыты бойынша оқуға түсу үшін кемінде 75 балл жинау қажет.

тапсырғысы келеді. Өздеріңіз білетіндей, 
«педагогикалық ғылымдарға» шекті балл 
– 75-тен кем емес, ал ұлттық жоғары оқу 
орындарына – 65-тен кем емес. Жинаған 
балл қабылдау үшін жеткілікті.

Алайда, аталған  университеттегі осы 
мамандық бойынша ҰБТ шекті балы 
90 ұпайдан басталатынын біледі. Сон-
дықтан, ол 80-нен төмен шекті ұпайла-
ры бар басқа университетті іздеуі керек.  
Оқуға құжаттарды тапсырар алдында 
талапкерлер жоғары оқу орындарының 
шекті балдарын білуі тиіс», – деп атап 
өтті ҰТО директоры Руслан Емелбаев. 

2023-2024 оқу жылына арналған мем-
лекеттік білім беру тапсырысын орна-

ластыратын жоғары оқу орындарының 
тізімі кейінірек жарияланады.

           Қарақат ҚҰРМАШЕВА,
Еуразия ұлттық университетінің 

II курс студенті

Қазір мұнда 10 180 адам тұрады. 
Тұрғындар саны кемігеннің орны-
на алыс-жақын шетелдерден көшіп 
келген қандастарымызбен толығу-
да. Содан да бұл кенттен бос тұрған 
үйлерді емге таба алмайсыз. Қайта 
топарлықтар өздеріне берілген жер 
телімдерінде жекеменшік баспана 
тұрғызуда. Осындай 10 үй кентке 
кіреберіс жолдың сол қапталында сап 
түзесе, сəл əрірек тағы да 10 үй, ара-

Топар түрленуде

Ержан ИМАШ,
«Ortalyq Qazaqstan»

Топар кенті бұрынғы Мичурин ауданының орталығы болған 
еді. Кейін Абай ауданына қараған бұл елді мекен кешегі көркем 
кейпін сақтап  қана қоймай, күн өткен сайын көркейіп, гүлдене 
түсті.

сында коттедждер бой көтеруде. Ал-
дыңғы жылы осында жалға берілетін 
20 пəтерлі екі  қабатты тұрғын үйдің 
құрылысы бітіп, əлеу меттік осал 
топқа жататын отбасылар қоныста-
ныпты. Сондай-ақ, кентті барлық 
жағынан көріктендіру ісі де жүйелі 
түрде жүргізілуде.

– Өткен жылы кенттің көкейкесті 
проблемаларын шешу үшін бюд-
жеттен 193 миллион 314 мың теңге 
бөлініп, біраз шаруа тындырылды, – 
деген еді кент əкімдігі ТКШ бөлімінің 
басшысы Қыдырқожа Балтаев.

– Бұл жұмыстардың бəрі де ұлт-
тық жобалар, соның ішінде «Ауыл 
– Ел бесігі» бағдарламасы аясында 
жүзеге асырылуда. Ал, биыл осы 
мақсатқа бюджеттен 292 миллион 
371 мың теңге бөлініп отыр. Осы 
қаражатқа көшелерді көріктендіру 
мен жарықтандыру, жолдарын жөн-
деу, аулаларды абаттандыру, əкімдік 
ғимаратына жөндеу жасау, тағы да 
басқа көптеген жоспарларды іске 
асыру көзделген, – деп  атап өтті ол.

Кентті аралап көргенде қайнаған 
қызу жұмыстың куəсі болдық. Мəсе-
лен, былтыр күзден бері салынып 
жатқан денешынықтыру-сауықтыру 
кешенінің қабырғаларының металл 
конструкциялары орнатылып, сыр-

ты қапталып жатса, «Энергетиктер» 
бағының іші-сыртындағы жұмыстар 
да қарқын алып, жүгіру жолдары 
асфальтталып, аяқ астына əсем ке-
спетастар төселіп, құрылысшылар 
осы екі нысандағы шаруаларды жыл 
аяғына дейін тəмамдамақ көрінеді. 
Осыдан екі жыл бұрын басталған 
көше жолдарын жөндеу ісі де одан 
əрі өрістеп, енді Мерей, Жібек 
жолы, Абай, Попович көшелеріндегі 
жолдарда жалғасып кеткен. Жолдар-
ды пайдалану мекемесі мен кенттің 
кіреберіс қақпасының аралығын-
дағы, Жастар көшесінен Дайрабаева 
көшесіне дейінгі жаяу жүргіншілер 
жолы да асфальтталып, жарықтан-
дыру бағандары мен шамдары ауы-

стырылып, балалардың алты ойын 
алаңы жаңғыр тылып, жаңадан тағы 
екі ойын алаңын жабдықтап, жа-
рықтандыру қолға алынған. Топар 
кентінің кіреберіс бас қақпасы да 
плиталармен қапталып, боялып, 
барлық аялдамалар мен қоқыс кон-
тейнерлері тұратын алаңдар бетон-
далып, қолайлы күйге келтірілген.

Бұл шаруалар кенттің орталық 
бөлігінде атқарылып жатса, оның 
аумағына кіретін сырттағы 1,2,3- 
ауылдар да əкімдік назарынан тыс 
қалмаған. Бірталай халық тұратын 
бұл шағын ауылдарға 2018 жылы 
ауыз су құбырлары тартылып, кей 
тұстарда жарықтандыру бағандары 
орнатылып, 2-ауылда балалардың 

ойын алаңы пайдалануға берілген 
екен. Енді, биыл сол 2 жəне 3-ауыл-
дарға көше жолдары төселмекші. 
Бұл қатарда теміржол бойындағы 
769-разьезд мекені де бар. Жəне бір 
айтарлығы, Топардағы бірсыпыра 
көшелердің атауы қайтадан Атаме-
кен, Жібек жолы, Мерей  аталып, 
сондағы үйлерге көрнекі тақташалар 
ілінген.

«Гүлденсе ауыл, гүлденеміз 
бəріміз» деп жырлағандай, кейінгі 
уақытта жас та болса іскер басшы, 
Топар кентінің əкімі Марғұлан Са-
фаровтың басшылығымен ел игілігі 
үшін атқарылып жатқан жұмыстарға 
тұрғындардың көңілі толып, дəн 
риза. Солардың бірі Жібек жолы 
көшесінде тұратын Бансет ақсақал: 
«Көшеміздегі жол жөнделіп, асфальт-
талса, үйімізге көлікпен келу қиынға 
түспейді», – деп қуанса, 2-ауыл 
тұрғыны Бейсембай Құттыбек:
«Немерелерім келгенде мына ойын 
алаңынан шықпайтын болды», – де-
ген ризашылығын білдірді.

Абай ауданы

Бұл тұжырым қала халқының 
екіжақты пікірінен туындады. Бірі 
–  балаларға саябақтар мен гүл-
зарларда балмұздақ, мақта, сабын 
көпіршіктерін сататын орындар бол-
са, əрі серуен құратын  паровоз бен 
машиналарға, пони, аттың да болуы 
маңызды дейді. Екіншілері, саябақта 
ешқандай сауда дүңгіршектерінің 
болмағанын қалайды. Тек, серуендеп 
тынығу қажет екендігін жеткізді.   

Алдағы уақытта мұндай бизнес 

● ЗАҢ ЖӘНЕ БІЗ

Саудаға тыйым салынады

Сағыныш ƏБІЛ,
«Ortalyq Qazaqstan»

Жаз мезгілінде саябақтар мен скверлерге халық көп жина-
лады. Жанға жайлы, салқын жерде, көк желектің ортасында се-
руен құрады. Демалушылар көптеп баратын бұл орындар кəсіп-
керлер үшін қызу сауда нүктесі. Енді, сауда нүктелерін кез келген 
саябақта орналастыруға тыйым салынбақ. 

тыйым салынған. 
Ал, Жеңіс саябағындағы сусын-

дар сататын орындарға халықтың 
сұрауы бойынша рұқсат берілді. Се-
бебі, жақын маңайда сусын сататын 
дүкендер жоқ.

Сонымен қатар, Мəңгілік алау  
жəне тағы басқа ескерткіштер жа-
нында сауда нүктелерін ашуға тый-
ым салынады. 

Дегенмен, тыйым салынған жер-
де сауда жасайтындар кездесіп жата-
ды. Егер бұндай заңсыздықтар орын 
алса, 102 қызметіне хабарлау ға əбден 
құқыңыз бар. 

нысандары барлық саябақта орна-
ласпауы мүмкін. Мəдениет жəне де-
малыс саябақтары басқармасының 
ақпараты бойынша облыстық мешіт 
орналасқан этнопаркте жəне Жеңіс 
саябағында кəсіпкерлік қызметке 

Сондай-ақ, қаланың мəдени ны-
сандары – саябақтарда жануарлар-
мен  жүруге де рұқсат берілмейді. 
Бұл алдымен демалушылардың қа-
уіпсіздігін қамтамасыз етуден туын-
дап отырған шектеу. 

Донор болу – қайырлы іс

Мемлекеттік қызмет істері 
агенттігінің  Қарағанды облысы 
бойынша департамент басшысы Ер-
бол Жолданғардың айтуынша, қан 
тапсыру азаматтар арасында қалып-
тасқан жайт. 

– Мемлекеттік қызметкердің оң 
имиджін қалыптастыру мақсатын-
да өңірлерде еріктілер кеңесін құру 
тапсырылған болатын. Қазіргі таңда 
еріктілер кеңесі құрылып, оған əр 
мемлекеттік органның белсенділері 
қосылды. Қан тапсыру – еріктілер 
кеңесінің бірінші іс-шарасы деп 
айтуға болады. Бүгінгі шарада он 
шақты қызметкер қан тапсырды, – 
дейді Ербол Қабдығалиұлы. 

Департамент басшысының ай-
туынша, алдағы уақытта еріктілер 
бұдан басқа да шараларды жүзеге 
асырады. 

– Аула тазарту, ағаш отырғызу 
сияқты шаралар жоспарда бар. Қан 
тапсыру міндетті түрде өз жалға-
сын табады. Келешекте мемлекеттік 
қызметкерлер арасында еріктілер 
саны көбейеді деген ойдамын. Бұл  
мəжбүрлі шара емес. Сондықтан, 
бүгінгі шара үлгі болып,  басқа да 
қызметкерлер өзінің азаматтық бо-
рышын өтеуге біздің кеңеске қо-
сылады деген үміттеміз, – дейді 
Е.Жолданғар.

Жылына ел көлемінде 400 
мыңдай қан тапсыру процедурасы 
жүзеге асырылады. 100-ге жуық аза-
мат «Құрметті донор» атанған. Олар 

Біле білген адамға донор болу – сауапты іс. Себебі, оның қаны 
қаншама жанның өмірін сақтап қалуға мүмкіндік береді. Қан 
қорын қамтамасыз етудің бірден-бір жолы ерікті донорлар қа-
тарын көбейту екендігі сөзсіз. Бұрнағы күні облыстық қан орта-
лығында мемлекеттік қызметкерлерден құрылған еріктілер қан 
тапсырды. 

кемі 40 рет қан тапсырғандар.
– Бізде жыл сайын 15 мың дона-

ция болады. Орташа есеппен 7-8 до-
нор келеді. Яғни, бір адам жылына 
4-5 рет қан тапсыра алады. Қарапай-
ым азаматтар арасында қан тапсы-
руға еріктілер жеткілікті. Кейбірі 
қанды көмек үшін тапсырса, кейбірі 
жақыны үшін тапсырады. Өмірінде 
бірінші рет қан тапсыруға келетін-
дер де бар. Олар шамамен 20-30% 
шамасында. Қайталанатын  донор-
лар бар жəне тұрақты донорлар да 
бар. Тұрақты донорлар жылына 3-4 
рет қан тапсырады, – дейді донор-
ларды жинақтау бөлімінің трансфу-
зиолог дəрігері Оксана Чернышова.

Қан тапсыратын азаматтарға 
қойылатын талаптар бар. Ол ерікті 
түрде тапсыруы керек. 18 жастан 

асқан болу керек. 
– Донордың денсаулығы жақсы 

болу керек. Яғни, ол адамда ешқан-
дай созылмалы ауру болмағаны 
дұрыс. Дəрігерлердің есебінде тұр-
мауы керек. Салмағы 50 келіден аса-

тын кез келген дені сау адам донор 
бола алады. Олардың жасын шекте-
меймiз. Денсаулығы жақсы болса, 
60 жастағы азамат та қан тапсыра 
алады. Бiрақ оларға донация саны 
бойынша шектеу қойылады. Бiз егде 
жастағы донорлардан электр карди-
ограммасын, терапевт қорытынды-
сын талап етемiз. Жалпы қан тапсы-
ру үшiн ең қолайлы кезең – 20-40 
жас аралығы, – дейді дəрігер.  

Ер адам жылына 5-6 рет, ал 
əйелдер 4 рет қан тапсыра алады. 
Дəрігердің айтуынша, қан 450 мил-
лилитрден тапсырылады. Бұл мөл-
шер денсаулыққа еш əсер етпейдi 
екен.

Əрбір қан тапсырушы тегін до-
норлық медициналық тексерістен 
өтеді. Заң бойынша тапсырылған 

қанның көлемі мен ағзаның күшін 
қалпына келтіру үшін сыйақы не-
месе жұмыс орнынан 2 күнге жа-
лақысы сақталатын демалыс алуға 
анықтама берілетінін де ескерген 
жөн. 

Бір айта кетерлігі, қан компо-
ненттерін сақтау мерзімі өте шектеу-
лі. Мəселен, тромбоциттер 5-7 күн 
ғана, эритроциттер 42 күн сақтала-
ды. Тек плазма екі жыл сақталады. 
Сондықтан донорлардың тұрақты 
түрде келуі маңызды. Осы шара 14 
маусым – Дүниежүзілік донор күні-
не орайластырылып отыр.  

Ақгүл ЖЕҢІСБЕКОВА, 
Қарағанды университеті 

журналистика кафедрасының 
ІІІ курс студенті 

Бала аман болса, ел аман 
(Соңы. Басы 1-бетте)

Білім беру мекемелеріндегі қа-
уіпсіздік мəселесіне келсек, білім 
басқармасы жыл бойы атқарылған 
жұмыстар аз емес екенін айтады. 
Қыста Петропавлдағы мектептердің 
бірінде болған оқиға елді дүр сіл-
кіндірген еді. Осыдан соң елдегі 
барлық мектептердің қауіпсіздігі 
тексерілген болатын. Қарағанды об-
лысындағы мектептерде қауіпсіздік 
жүйесі тексерілді.

Балалар жазғы демалысқа 
шықты. Əсіресе, жаз мезгілінде 
сақтық керек. Өйткені, жазым де-
ген аяқ астында. Білім басқармасы 
тұлғаның рухани адамгершілік да-
муы, арнайы жəне қосымша білім 
беру бөлімінің басшысы Аруна 
Мұқашева жаз кезінде балалардың 
қауіпсіздігін қамтамасыз ету бой-
ынша білім басқармасының атқарып 
жатқан жұмыстарын тілге тиек етті. 

– Қазір түрлі жағдайлар орын 

алуда. Əрине, баланың үйдегі қа-
уіпсіздігіне ата-аналар жауапты. Ал 
білім беру ұйымдарында балалар-
дың қауіпсіздігін қамтамасыз ету 
мəселелері бойынша оқушылар, 
ата-аналар мен педагогтер арасында 
жүйелі жəне мақсатты түрде профи-
лактикалық жұмыс жүргізілді. Бала 
қай жерде болса да, қауіпсіздікті 
сақтаған жөн. Білім басқармасы-
ның төтенше жағдайлар департа-
ментімен, полиция департаментімен 
бірлескен іс-шаралар кешені бекітіл-
ген. Жоспарға сəйкес жыл сайын 
«Қауіпсіз жаз» акциясын өткіземіз. 
Ата-аналармен «Отбасы сағаты» жо-
басы бар. Жол қауіпсіздігі бойынша 
ай сайын мониторинг жүргізіледі, – 
деді Аруна Мұқашева. 

Оның айтуынша, баланың су-
дағы қауіпсіздігі бойынша білім 
басқармасы облыстың дене шы-
нықтыру жəне спорт басқармасымен 
бірлесіп, балаларға жаз кезінде 
жүзуді үйрету жобасын қолға алған. 

Былтыр 4600 оқушы қамтылса, биыл 
5600 оқушыға жүзуді үйретеді. 

Қауіпсіздік туралы сөз болғанда, 
кəмелетке толмаған жасөспірімдер 
мəселесін де айтып өткен орынды. 
Полиция департаментінің ерекше 
тапсырмалар бойынша аға инспек-
торы Факизат Төлтаеваның ай-
туынша, жасөспірімдер арасында 
қылмыс жасау фактілері жиі орын 
алады. 2018-2019 жылдары қылмыс-
тық статистика екі есе көп тіркел-
ген. Былтыр 42 бала қылмыс жасаса, 
биыл осындай 29 бала тіркелген. Ал, 
340 бала есепте тұр. 

– Балаға жауапты – ата-ана. 
А та-ана алдымен өзін тəрбиелеу 
керек. Көп жағдайда қолайсыз 
отбасынан шыққан балалар қыл-
мысқа барады. Қолайсыз отбасын-
дағы ата-аналарға ескерту беріледі, 
есепке қойылады, отбасындағы 
əлеуметтік жағдайы тексеріледі. 
Кейіннен айыппұл салынады, тіпті 
ата-ана құқығынан айыру шартта-

рын береміз. Биыл 5 адам ата-ана 
құқығынан айырылды. Былтыр 19 
ата-ана болатын. Мектептерде тəр-
бие жұмыстары жүргізіліп отыра-
ды. Десе де, өзегін жарып шыққан 

баласының қауіпсіздігіне ата-анасы 
ерекше мəн беру керек, – деді Факи-
зат Мұқанқызы. 

Əрине, баланың амандығы, тəр-
биесі, оның қауіпсіздігі, құқығы қай 

кезде де қоғамның өзекті мəселесі. 
Оған қоғамның əрбір мүшесі жау-
апты болуы керек. Өйткені, баланың 
амандығы – елдің амандығы екенін 
ұмытпаған жөн. 

Біздің күткеніміз осы емес пе 
еді? Бұл дегеніңіз – тəуелсіз елде, 
өзінің мемлекеттік тілі бар елде 
тұрып жатқан этнос өкілдерінің 
мемлекеттік тілге деген дұрыс 
көзқарасын қалыптастырып, тіл 
үйренуге ынтасын арттырудың ті-
келей жолы. Өзге этнос өкілдері 
былай тұрсын, қазақ бола тұра кей 
ата-ананың баласын орыс балабақ-
шасына, əлі күнге дейін орыс мек-
тебіне сүйрей жөнелетін əрекетіне 
де жақсы тосқауыл болар еді. 

Егер  министрдің айтқаны шы-
нымен жүзеге асатын болса, тіл 
үйренушілер саны артары сөзсіз. 
Мамыр айынан бері Мемлекет бас-
шысының Қазақстан халқы Ассам-
блеясының «Əділетті Қазақстан: 
бірлік, тұрақтылық, даму» атты 
ХХХІІ сессиясында берген тапсыр-
масымен қазіргі уақытта елімізде 
«Үйде сөйле» жобасы қолға алы-
нып жатыр. Бастама, идея – жақ-

Балабақша қазақша сөйлесе...
Соңғы уақыттағы қазақ тіліне қатысты ең маңызды жаңа-

лық ретінде  Оқу-ағарту министрі Ғани Бейсембаевтың мəлім-
демесін атар едім. Министр қазақ балабақшасына сұраныстың 
көбеюіне байланысты қазіргі уақытта мектепке дейінгі білім де-
партаментінің барлық мемлекеттік балабақшасын қазақ тілінде 
тəрбие беруге көшіру мəселесін қарастырып жатқанын айтады.

сы. Ал, жобаны іске асыру үшін 
қандай əрекет жасалып жатыр? 
Ол – бөлек əңгіме. Мəселен, Қа-
рағанды қаласының «Шырақ» тіл-
дерді оқыту орталығында аталған 
мəселе аула клубтарының есебі-
нен шешімін тап қан. «Здоровье», 
«Аққу» клубтарының басшылары 
қызығушылық танытып, жобаға 
түрлі жастағы балаларды тартуға 
көмек көрсетіп отыр. Сабақтар 
ойын түрінде ұйымдастырылған-
дықтан, қатысушылар үшін пси-
хологиялық кедергіден құтылуға 
мүмкіндік бар екені анық.

«Үйде сөйле», «Отбасымыз-
бен қазақша үйренеміз»  жобала-
рының толыққанды жүзеге асуы 
үшін де Ғани Бейсембаев мырза 
айтып өткен жаңалықтың көмегі 
зор болар еді. Жалпы, қоғамның 
əртүрлі жастағы мүшелеріне мем-
лекеттік тілді үйрету мəселесі 
шешімін таппады дей алмаймыз. 

Балабақшадан бастасақ, тəрбие-
ленушілерге қазақ тілі сабағы өт-
кізіледі. Мектеп пен жоғары оқу 
орындарында пəн ретінде оқыты-
лады. Ересектер болса, мемлекет 
есебінен тілдерді оқыту курста-
рында тегін білім алады. Алайда, 
олардың арасында байланыс жоқ. 
Баланың тілі сынғанмен, ата-ана-

сы сөйлемейді, үлкендері сөйлесе, 
баласы қазақша білмейді. Алдағы 
уақытта мемлекеттік балабақша-
лар мемлекеттік тілге көшірілетін 
болса, отбасымен қазақша сөйлеу 
жобасы толыққанды жүзеге асып, 
олқылықтың орнын толтырудың 
ұтымды жолы болар еді. Ешкімді 
міндеттемей, мəдениетті түрде тіл 

Нақты дерекке сүйенсек, қазір-
гі уақытта Қарағанды қаласының 
өзінде 42 мемлекеттік балабақша 
бар екен. Оның 5-еуі таза қазақ 
балабақшасы да, 37-сі аралас ба-
лабақша. Сондай-ақ, оған мектеп 
жанындағы 46 мектепалды дай-
ындық тобы мен 12 шағын орта-
лықты қосыңыз. Балабақшаларда 

тəрбиеленушілер саны 16 742-ге 
жетіпті. Мемлекеттік балабақша 
атаулы қазақ тіліне көшірілген 
жағдайда қаламыздағы осынша 
баланың тілі сынып, қазақ тілін 
жақсы меңгеруіне мүмкіндік туа-
ды. Сол балақайлар ата-анасынан 
бастап үй ішіндегілердің қазақша 
сөйлеуіне ықпал етеді. Осылай-
ша бір ғана өзгерістің арқасында 
мемлекеттік тілде сөйлейтін қоғам 
мүшелерінің саны артады. Олай 
болса, мемлекеттік балабақша-
ларға қатысты жағымды жаңалық 
көп күттірмей жүзеге ассын деп 
тілейік!

Жұпар РЫСҚҰЛҚЫЗЫ, 
облыстың тілдерді 
дамыту жөніндегі 

басқармасы жанындағы 
Ресурстық тіл орталығының 

бөлім меңгерушісі

«Елдестірмек – елшіден»
судьялар бітімге келтіруге мүдделі 

Мемлекет басшысы Қасым-Жомарт Тоқаевтың 2022 жылғы 
  1 қыркүйектегі «Əділетті мемлекет. Біртұтас ұлт. Берекелі қоғам» 
атты Қазақстан халқына Жолдауының бесінші бағдарын «Заң 
жəне тəртіпке» арнап, қоғамда заң үстемдігі берік орнығып, сот 
төрелігі əділ атқарылуы қажеттігін нақты атап өтті.

Елімізде сот төрелігі заңға 
сай қатаң жүргізілгенде ғана  əділ 
атқарылғандығы жөнінде айта 
аламыз. Бұл ретте, Жоғарғы Сот 
тарапынан 2018 жылдан қолға 
алынып, жүргізілген ауқымды 
жəне іргелі істердің нəтижесінде, 
тиісті заңдар қабылданып, қазіргі 
таңда осы атқарылған шаралар өз 
нəтижесін беруде. Осы бағыттың 
бірі – азаматтық істер бойынша 
дауларды соттан тыс жəне сотта 
татуласу рəсімдері арқылы 
шешуді қалыптастыру жəне 
дамыту. 

Соттарда қаралатын даулардың 
басым бөлігі – азаматтық істер, 
яғни, қоғамымызда дау көп жəне 
ол болады да. Бəрімізге белгілі, 
қазіргі əлемдегі басымдық – ол 
дауларды соттан тыс институттар 
арқылы шешу. 

Мəселен, 2013-2017 жылдар 
аралығында сотта қаралған 
азаматтық істер екі есе артқан. 
Осылайша, Қазақстанда елдің 
əрбір төртінші тұрғыны қандай да 
бір сот процесіне қатысқан болып 
шығады. Осы орайда Жоғарғы 
Сот 2018 жылдың сəуірінде 
«Татуласу: сотқа дейін, сотта» 
жобасының аясында «Соттағы 
татуластыру рəсімдері» туралы 
жаңа жобаны жүзеге асырып, 
тиісті шаралар жүргізді. Соның 
нəтижесінде сотқа түсетін 
арыздар саны едəуір азайып, 
соңғы 4 жылда 900 мыңнан 340-
қа дейін немесе 2,5 есе төмендеді.

Соның бір нақты көрінісі – 
қазіргі таңда егер дау сотқа келіп 
түссе, судьялардың өздері де екі 
жақты бітімге келтіруге тырысуы. 
Сондықтан, бұрын соттарда 

істердің 2-3%-ы ғана татуласу 
жолымен шешілетін. Қазір бұл 
көрсеткіш 40,1%-ға жетті. Яғни, 
əрбір үшінші іс татуласумен 
аяқталып жатыр.

Мəселен, осы бағыттағы 
Қарағанды облысы бойынша 
атқарылған шараларға тоқталсақ, 
2020 жылы қаралған 35 308 
азаматтық істің 3544-і, яғни, 
10%-ы татуластыру рəсімдері 
қолданыла отырып тоқтатылған. 
Ал, 2021 жылы бұл көрсеткіш 
– 12,9% (32 616 істің – 4214 
бойынша), 2022 жылы – 25,3% 
(29 783 істің – 7 560 бойынша) 
құрады. Осы татуласу рəсімдері 
арқылы  шешілген 2020 жылғы 
даулардың 3,6%-ы – 129 азаматтық 
іс бойынша Қарағанды қаласы 
Əлихан Бөкейхан ауданының №2 
аудандық сотында татуласумен 
шешілген.   

Бұдан қабылданған шаралар 
нəтижесінде қоғамдағы дау-
лардың сотта шешілуінде 
татуласу рəсімдерінің  үлесі 
артып, қоғамдағы дауласушы 
тараптардың азаюына септігі 
тигендігін байқаймыз. 

Сонымен қатар, жүргізілген 
тиісті шаралар нəтижелері 
Қазақстан Республикасының 
Азаматтық процестік кодек-
сте тиісті өзгертулер мен 
толықтырулар енгізу арқылы 
нақты бекітілді. 

Қазіргі таңдағы əрекет етуші 
Азаматтық процестік кодекстің 
4-бабына сай азаматтық сот ісін 
жүргізудің міндеттерінің бірі – 
дауды бейбіт жолмен реттеуге 
жəрдемдесу.      

Сол бағыттағы қабылданған 

шараның бірі 2021 жылғы 
20 желтоқсанда «Қазақстан 
Республикасының кейбір заң-
намалық актілеріне азаматтық іс 
жүргізу заңнамасын жетілдіру 
жəне дауларды соттан тыс жəне 
сотқа дейін реттеу институттарын 
дамыту мəселелері бойынша 
өзгерістер мен толықтырулар 
енгізу туралы» Қазақстан 
Республикасының №84-VII ЗРК 
Заңымен Азаматтық процестік 
кодекске енгізілген өзгерістер.

Бұл жаңашылдықтар 2022 
жылдың 1 қаңтарынан бастап 
қолданыста, соның бірі – сотқа 
дейінгі хаттама институтын 
енгізу.

Осы ретте, татуластырушы 
судья, оған талап қою келіп 

келесі жұмыс күнінен кешіктір-
мей, татуластыру рəсі міне қатысу 
үшін шақыру мен сотқа дейінгі 
хаттаманың үлгісін жібереді. 
Онда тараптарға талаптарының 
немесе қарсылықтарының не-
гізі ретінде сілтеме жасағысы 
келетін тараптардың жəне іске 
қатысатын басқа да тұлғалардың 
ашу, ұсыну жəне дəлелдермен 
алмасу жөніндегі іс-əрекеттерін 
көрсетуге жəне іс сотта қаралған 
жағдайда оларды пайдалануға 
құқығы түсіндіріледі. 

Азаматтық процестік 
кодекстің 150-бабына сай, судья 
талап қою келіп түскен күннен 
бастап, бес жұмыс күні ішінде оны 
соттың іс жүргізуіне қабылдау 
туралы мəселені шешеді. Татуласу 

гізу барысында тату ластырушы 
судья тараптарға татуласудың 
артықшылықтары туралы 
түсіндіреді, тараптардың əр-
қайсысына өздері сілтеме 
жасағысы келетін өз дəлелдерін 
өзара ашып, ұсынуға кеңес береді.

Егер тараптар талап қоюды 
қабылдау сатысында татуласа 
алмаса, онда сот істі мəні 
бойынша қарауды жалғастырады. 

Дегенмен, егер дəлел-
демелерді ұсынған адамдар 
істі сот талқылауына дайындау 
сатысында ұсынудың мүмкін 
еместігін негіздесе, дəлелдемелер 
сот талқылауы сатысында 
ұсынылуы мүмкін.

Тараптардың қолында бар 
дəлелдемелерді сотқа ұсынбау осы 
дəлелдемелерді апелляциялық, 
кассациялық сатылардағы сот-
қа ұсыну мүмкіндігін жоққа 
шығарады.

Істі дұрыс шешу үшін 
маңызы бар мəн-жайларды 
сот тараптардың жəне іске 
қатысатын басқа да адамдардың 

түскеннен кейін Азаматтық 
процестік кодекс талаптарына 
сай талап қоюды қайтаруға не 
қабылдаудан бас тартуға негіздер 
жоқ екендігін нақтыланғаннан  соң 

рəсімдері жүргізілген кезде талап 
қоюды қабылдау ол келіп түскен 
күннен бастап он жұмыс күні 
ішінде жүзеге асырылады. 

Татуластыру рəсімдерін жү  р   -

талаптары мен қарсылықтары 
негізінде, қолданылуға жататын 
материалдық жəне процестік 
құқық нормаларын ескере отырып 
айқындайды.

Осыған байланысты тараптарға 
сотқа дейінгі хаттама жасау 
арқылы татуластыру рəсімдерін 
жүргізу барысында өздерінің 
талаптары мен қарсылықтарын 
негіздейтін дəлелдемелер ұсынған 
жөн.  Бұл оларға қарым-қатынас-
ты сақтауға, моральдық жəне 
материалдық шығындарды азай-
туға, дəлелдемелер мен дəлелдер 
алмасуға, сот талқылауының 
қорытындысын болжауға, дау 
бойынша ымыраға келуге, 
жанжалды татуласу рəсімімен 
аяқтауға мүмкіндік береді.

Осы ретте, барлық дауласушы 
тараптар татуласу арқылы 
дауды шешіп, елімізде жанжал 
деңгейін төмендетіп, барлық 
жетекші мемлекеттердегідей 
келешегі зор жəне азаматтық-
-құқықтық саладағы жанжалдар 
мен дауларды шешудегі маңызды 
рəсімдердің бірі – татуластыруды 
кеңінен қолдану ұсынылады. 

Ендігі кезекте  қажетті қадам 
– бұл татуластыру рəсімдерінің 
сотқа дейінгі жəне соттан тыс 
қолдану аясын кеңейтуге назар 
аудару. Сол арқылы дауларды 
сотқа дейінгі сауатты реттеуге жол 
ашып, сот жүктемесін азайтуға 
бағыт беріп, жанжалды өзара 
тиімді шешуге мол мүмкіндік 
туады.  

Б.ШАЙЗАДАЕВ, 
Əлихан Бөкейхан ауданы

№2 сотының төрағасы 

2020 жылы қаралған 35 308 азаматтық 
істің 3544-і, яғни, 10%-ы татуластыру 
рəсімдері қолданыла отырып тоқтатылған. 
Ал 2021 жылы бұл көрсеткіш – 12,9 % (32 616 
істің – 4214 бойынша), 2022 жылы – 25,3%-
ды  (29783 істің – 7 560 бойынша) құрады. 
Осы татуласу рəсімдері арқылы  шешілген 
2020 жылғы даулардың 3,6%-ы – 129 
азаматтық іс бойынша Қарағанды қаласы 
Əлихан Бөкейхан ауданының №2 аудандық 
сотында татуласумен шешілген.   

– Мемлекет басшысының қол-
дауының арқасында жүзеге асы-
рылатын педагогтердің жалақы-
сын жыл сайын арттыру оң нəтиже 
берді. Мектепке дейінгі білім беру 
жүйесінің кадрлық əлеуетін кү-
шейту мақсатында оларды даярлау, 
біліктілігін арттыру жəне аттестат-
тау жүйесін жетілдіру, əлеуметтік 
мəртебесі мен жалақысын арттыру 
бойынша министрлік жүйелі жұмыс 
жүргізуде. Мектепке дейінгі, орта, 

● ХАЛЫҚТЫҢ ТАБЫСЫН АРТТЫРУДЫҢ 2029 ЖЫЛҒА ДЕЙІНГІ БАҒДАРЛАМАСЫ

Тəрбиешілердің жалақысы артады
Оқу-ағарту министрлігінің мектепке дейінгі білім депар-

таментінің хабарлауынша, Мемлекет басшысының тапсыр-
масымен 2020 жылдың қаңтарынан 2023 жылдың қаңтарына 
дейін тəрбиешілердің жалақысы жыл сайын 25%-ға өскен. 2023 
жылғы 1 қыркүйектен  тағы 30%-ға артады. Осылайша, еліміз-
дегі 97 мыңнан астам педагогтің жалақысы 2,5 есеге артпақ.

Аида РАХЫМҚҰЛОВА,
«Ortalyq Qazaqstan»

техникалық жəне кəсіптік білім 
беруді дамытудың 2023-2029 жыл-
дарға арналған тұжырымдамасы қа-
былданды. Əдістемелік кабинеттер 
жанынан мектепке дейінгі тəрбие 
мен оқыту педагогтеріне əдістемелік 
көмек көрсету үшін мобильді топтар 
құрылды, – дейді департамент ди-
ректоры Наталья Жұмаділдаева. 

«Мектепке дейінгі тəрбие жəне 
оқыту» бағыты мен мамандығы бой-
ынша кадрлар даярлау 39 жоғары 
оқу орны мен 119 колледжде жүзе-
ге асырылады. Колледждер өңір-
лік ерекшеліктерді ескере отырып, 

мектепке дейінгі ұйымдармен бірге 
«Педагог» кəсіби стандарты не-
гізінде білім беру бағдарламаларын 
əзірлейді жəне оқу бағдарламалары 
мен жоспарларын жаңартады. Пед-

колледждерге қойылатын біліктілік 
талаптары қайта қаралып, биыл 
мектепке дейінгі білім берудің 20 
мыңнан астам педагогі біліктілікті 
арттыру курстарынан өтеді.

● МЕЗГІЛ МӘСЕЛЕСІ 

Тауарлық газ қымбаттайды 
Елімізде тауарлық газдың шек ті бағасы 1 шілдеден 

қымбаттай ды. Энергетика министрінің 2023 жыл ғы 6 мау-
сымдағы бұйрығымен Қазақстан Республикасының ішкі на-
рығында тауарлық газды көтерме саудада өткізудің шекті баға-
лары бекітілді. 

Бұған дейін Энергетика мини-
стрлігі Қазақстанда тауарлық газ-
дың орташа бөлшек бағасы халық 
үшін текше метрі 22,06 теңге бола-
тынын түсіндірген болатын. Тау-
арлық газға шекті көтерме бағалар 
15%-ға өскенде, қазақстандықтар 
үшін бөлшек бағалар өңірге бай-
ланысты əр текше метрі үшін 1,1-
ден 3,87 теңгеге өсіп, орташа өсім 
шамамен 2,7 теңгені құрайды.

Тауарлық газға шекті көтерме 
бағалардың өсуі газды жеткізу құ-
нының өсуіне, өндірістің төменде-
уіне жəне ішкі нарықта оны тұты-

Салтанат ІЛИЯШ,
«Ortalyq Qazaqstan»

нудың 19,3 млрд. текше метрге 
дейін өсуіне байланысты болып 
отыр.

Заңнамаға сəйкес, шекті көтер-
ме бағалардың өсуі бір күнтізбелік 
жыл ішінде 15% - дан аспауға тиіс.

үйренуге қажеттілік туар еді. Мем-
лекет басшысының да тілге қаты-
сты ұстанымы – осы.  



 Ит тұқымын қазақ туғанына тоғыз ай 
толғанда «үйіне жетті» – ер жетті деп есеп-
тейді. Батыс ойшылы М.Хайдгер бойынша 
«Тіл – болмыс үйі». Шығыс ойшылы Абай 
болса: «Шырақтар, ынталарың «менікінде», 
тән құмарын іздейсің күні-түнде. Әділеттік, 
арлылық, махаббатпен, үй жолдасың қабір-
ден әрі өткенде» депті.

Абайдағы «Үй» – құқық.  Құқық дегеніміз 
ғұмырдан өсіп-өнген, соның соңынан ерген 
әділет ісінің  мінезі.   Өйткені,  әділет барша 
ізгіліктің  анасы – дүр. Ынсап, ұят – бұл әде-
леттен шығады. Ғұмырдың өзі – зұлымдық 
пен әділет  майданы. Олай болса,  Абайдың 
шәкірт інісі Шәкәрім кезінде: «Зұлымдықты 
жалғанда әділ жеңбес» деп, неліктен айтып 
кеткен? Әлде, әлімсақтан әділеттік әлемде-
гі ең әдемі де, ең әлсіз іс болғаны ма? Жоқ. 
Мәселе, өзгеде. Дүниеде түпкі мақсаты – өз 
пайдасы болған  өзімшілдікте. Басына һәм 
өзіне өзгешілік бермек – адам ұлын бір бұза-
тұғын іс. Мінезі бұзылған пенде теріс іске 
құмартып, өзіне өзгешілік берем деп, өзін 
тілмен, қылығымен өзін-өзі артық көрсету-
ге құмартып, өзгені қас сағынып, өзгелердің  
құқығына зарар келтіреді. Өзімшілдіктің 
түпкі себебін анық ашып, тауып берер нұс-
қаны «Абай жолы» роман-эпопеясының кей-
іпкері Майбасар Өскенбайұлының басынан 
өткен оқиғадан көруге болар. Ол тарихи 
оқиға Омбы архивіндегі «Құнанбай Өскен-
баевтың ісіндегі» ресми үкіметтің құжатта-
рында баян етілген.  Майбасар тарихи тұлға, 
Құнанбайдың тоқал шешесінен туған інісі. 
«Төрт тоқал» атанған туысқандарының бір 
тоқалынан осы Майбасар.

Жазушы Әуезов ерен бүлік, сотқар 
адам деп сипаттаған Майбасар шынымен 
бүлік, бұзақы, қанқұйлының өзі ме еді? 
Романдағы кейіпкер Майбасардың мінезі 
– жазушының шығармашылық еркіндігі 
мүсіндеген мінез. Тарихи тұлға  Майба-
сар Өскенбаевтың шынайы мінезін жеріне 
жеткізіп толымды сипаттап берер өмірлік 
деректер жоқтың қасы. Дегенмен, біраз 
дәйексөз сөз табылған сияқты. Майбасар 
мінезінен хабар берер деректер Омбы ар-
хивіндегі  Құнанбай Өскенбаевқа қаты-
сты қозғалған істің ішіндегі Батыс Сібір 
басқармасының  «ұлықсыған орыс» чи-
новнигі Гусевтің Қарқаралы приказы мен 
Омбы басқармасымен хат алысқан қыз-
меттік іс қағаздарында бар болып шық ты. 
Біздің  Батыс Сібірдің бас басқармасының  
чиновнигі Гусевке қарата қолданып оты-
рған «ұлықсыған орыс» ұғымы өзімшіл-
діктің себебінен өніп шыққан.  Өзімшілдік-
тің  себебіне адастырмай, тура алып барар 
«ұлықсыған орыс» ұғымы алғаш Абай-
дың «Жиырма бесінші» сөзінде аталған: 
«Орыс тың ғылымы, өнері – дүниенің кіл-
ті, оны білгенге дүние арзанырақ түседі. 
Ләкин осы күнде орыс ғылымын баласына 
үйреткен жандар соның қаруымен тағы 
қазақты аңдысам екен дейді. Жоқ, олай 
ниет керек емес. Малды қалай адал еңбек 
қылғанда табады екен, соны үйретейік, 
мұны көріп және үйренушілер көбейсе, 
ұлықсыған орыстардың жұртқа бірдей за-
коны болмаса, законсыз қорлығына көн-
бес едік». Сол ұлықсыған орыс тың бірі 
Гусев – Ресей империясының Батыс Сібір 
бас басқармасының қызметкері. Оның 

● ТАНЫМ

Майбасар Өскенбайұлының  ісі
Жазушы М.Әуезовтің «Абай жолы» роман-эпопеясының «Қайтқанда» деп 

аталатын бірінші тарауы шет ел тілдеріне «Возвращение», «Rettung» деп ау-
дарылады. Үш тілдегі ұғым мәнін ғылым келесідей түсінгенді қалайды: «әр-
бір нәрсенің өзінің құқықтық, негізгі мәніне қайтпақ, сонда сақталмақ ниеті». 
Себебі, әділет ісін тәрк еткен жұрт құқыққа қастық қылмақ, қор тұтпақ, кем-
сітпек, қорғансыздың күнін кештірмек. Қызық пен ермекке бөгіп, бөскен көп-
тен көңілі қалған  құқық түп иесін көксеп, үйіне  оралуды ойламағанда қайтеді. 

лауазымы әкімшілік тілінде «помощник 
столоначальника» – басқармадағы бөлім 
бастығының көмекшісі. Бұл  «столоначаль-
ник» терминіндегі  түбір сөз «стол»  IX 
ғасырдағы Киев князьдерінің билігін бел-
гілейтін. Авторы белгісіз деп есептелетін 
«Игорь полкі туралы» жырда «стол» билік 
мағынасында бірнеше жерінде көрінеді, біз 
бір ғана мысал келтірелік: «Галичкы Осмо-
мысле Ярославе! Высоко седиши на сво-
емъ златокованнемъ столе».  Әрине,  XIX-
ғасыр дағы «коллежский секретарь» Гусев 
пен  IX ғасырдағы Галичтік «Сегіз қырлы 
бір сырлы» (Осмомысль) Ярославль князь-
ді салыстыру орынсыз сияқты көрінер. 
Дегенмен, IX ғасырдағы князьге арналған 
мадақ жырын тыңдалық: «Галицилік Ярос-
лав Сегіз қырлы бір сырлы, Биікте асырың, 
алтын күрсі асқарлы, Угорь тауын иығымен 
тіреген, темір түзем сардары, бөгеп жолын 
корольдің, жапқан Дунай қақпасын. Берен-
ді бұлттан асыра, Жүргіздің кеме Дунайда, 
Домыт-додаң бұлаң жол, Киевтің ашар есі-
гін, Дарымас оғың сұлтанға, Кетер қаңғып 
далаңға, Алтын тақтан атқанмен, Атсаң ат, 
мырза Құлыншақты, Кек кернеген құсшы-
ны, Орыс жері, жарасы үшін, Игорь ұлы 
Святславтің».  XIX ғасырдағы «коллежский 
секретарь» Гусевтің дәрежесі болса Ресей-
дегі 14 сатылы дәрежелер кестесі бойынша 
төменгі дәрежелі X сатыға сәйкес келетін.

Міне, осы Гусевке 1852 жылдың тамы-
зында Батыс Сібір басқармасы Күшік-То-
бықты болысының бірнеше старшындары 
мен билерінің аға сұлтан Құнанбаевтың 
үстінен 1851 жылдың 5 қаңтарында түсірген 
шағымын тексеру тапсырылған болатын. 
Басында Тобықтыдан Қарқаралы округтің 
приказына түскен шағымдары бойынша 
1851 жылдың 12 желтоқсанында қозғалған  
істі шекара басқармасының асессоры Сухо-
млинов жүргізеді. Тергеушінің  заңсыз әре-
кетіне қарсылық білдірген аға сұлтан Құ-
нанбай Өскенбаев 1852 жылдың сәуірінде 
шекара бастығына  шағымданады. Құнан-
бай  Сухомлиновтің  тергеу кезінде жиырма 
күн Семей қаласында жүріп алғанын, қарсы 
жақтың ауылында жатып алып, Күшік-То-
бықты болыстығын бөлуге заңсыз араласқа-
нын, өзін Омбыға барып басшыларға өз ау-
зынан түсіндіруге жібермегенін айта келіп, 
оған сенімсіздік білдірген. Құнанбайдың 
наразылығы қанағаттандырылып, Сухом-
линов тергеуден аластатылады да, оның 
орнына Гусев тағайындалады. Іс қағаздары 
Гусев Қарқаралыға мамыр айының басында 

жүріп кеткенін айғақтайды. Ресейдің отар-
лау үкіметінің 1822 жылғы «Сібір қазақта-
ры туралы» Жарлығына сәйкес  Қарқара-
лыда 1824 жылы округтік приказ құрылған. 
Қарқаралы приказында Құнанбай аға сұлтан 
қызметін атқарса, інісі Майбасар Өскенбаев 
приказға қарайтын Күшік-Тобықты болы-

сының басқарушысы, ол да  чиновник еді.  
Қарқаралыда Гусев 22 шілде күні  әске-
ри отрядтың бастығына қатынас қағазын 
жазып, өзіне берілген казак Черепановты 
соққыға жықты деген желеумен Майбасар 
Өскенбаев пен Мырзақан Тұрғанбаевты 
гауптвахтаға қаматқызады. Әскер бастығы 
Чириков Омбыдан келген чиновниктің айт-
қанын орындауға мәжбүр болыпты. Қарқа-
ралы приказын қорғау және өкімдерін орын-
датқызу үшін қамалда үкімет қарулы жасақ 
ұстайтын. 1826 жылы Қарқаралы приказын-
да болған зерттеуші К.Мейердің күнделігін-
дегі дерекке сай  әскери отрядта  200 атты 
казак, 40 жаяу солдат, бірнеше зеңбірек 
болған. Приказ қырға ең азы 40 казак, кей-
де  100 деген казактың қорғауымен шығып 
жүрген. Приказ мемлекеттік биліктің  ме-
кемесі болғандықтан  әскери отрядтың ба-
стығы Чириков 29 шілде күні Майбасар мен 
Мырзақанды гауптвахтаға Гусевтің бұй-
рығымен  жапқанын хабарлайды. Округтік 
приказ сол күні екеуін де қамаудан босата-
ды. Үйткені, 1822 жылғы жарлыққа сәйкес 
тәртіп бұзғанды, қылмыс жасағанды қамау-
ға алуға приказдың ғана құзыреті бар бола-
тын.  Приказ сол күні тергеуші Гусевке хат 
жолдап, Майбасар мен Мырзақанды приказ-
ға айтпастан, ескертпестен  гауптвахтаға не 
себептен қамадыңыз деп сұрау салады. При-
каздың сұрауына Гусев дөрекі түрде жауап 
беріп, приказ өз бетімен босатқан, ана еке-
уін дереу  гауптвахтаға  қамауды талап етеді. 
Өзінің әрекетіне ешкімге жауап бермейді 
және оның дұрыс-бұрыстығын сынауға при-
казға жол бермейтінін мәлім етіп, тепсінеді. 
Қарқаралы приказына қатысты Гусевтің 
орынсыз және ренішті іс-әрекеттері үшін 
Батыс Сібір генерал-губернаторы 22 қыр-
күйекте қатаң сөгіс жариялап, бұл сөгісті 
бас басқарманың айып журналына тірке-
теді. Қатаң сөгіс жариялаған бұйрықта гене-
рал-губернатордың Гусевтің әрекетін «неу-
местные и обидные решения» деген сөзі 
өзінің құқықтық мәнімен көңіл аудартуда.  
Губернатордың бұйрығындағы «обидные 
решения» Пушкиннің «Евгений Онегин» 
өлеңмен жазылған романында Татьянаның  
Онегиннің құмарлығын «обидные страсти» 
деп бейнелеген сөзімен үндесіп жатыр.  
Бұйрықтағы Гусев әрекетінің «неуместные 
решения» деп берілген анықтамасын   Абай 
«Татьянаның жауабы» өлеңінде былайша 
суреттеген: «Жар табылмас сен сықылды, 
мен де сендей сорлы зар. Қол-аяғым берік 
бекілді, енді ненің орны бар».

Жат қораның тақтасын  жастанып жат-
қан Татьяна, өзін бір құшып, бір сүйіп, ба-
сылмас тән құмарлығынан тыйылмаған 
Онегинді тежеп «жат есікті және қорып 
жара салма сен маған» деп тоқтау айтқан. 
Бұйрықтағы Гусевтің «неуместные и обид-
ные решения»деп бағаланған  әрекетін 
поэзия мен проза тілінен құқық ұғымы-
на көшірсек «заңсыз және негізсіз» деген 
анықтама шықпақ.  Пушкиннің кейіпкері  
Онегин жаттың жары болған Татьяна Ла-
ринаға «Ақ жүзіңді бір көріп құр, Өлсем, 
болмас арманым» деп көзіне жас алып, 
жалбарынып сан мәрте хат жолдап мазасын 
алып бағады. Жұбайына адал, сертіне берік, 
тағдырына көнген Татья на құмарлыққа 
мас Онегиннің мазағына қарсы тұрып, оны 
маңына да жолатпайды.Тоқтау көрмей өскен 
даңғойдай Онегин Татьянаның үйіне шақы-
русыз, ескертусіз, үй иесінің келісімінсіз  
жетіп барып, дәлізде дамыл тауып тоқта-
май,  асығып-үсігіп төрге озып, баса-көктеп 
ерлі-зайыптының ақ төсегіне бір-ақ шыға-
ды. Онегин Татьянаның жаны ғашық асылы 
болса да, бөтеннің тұрғын үйіне қол сұғуға, 
басып кіруіне һақысы жоқ-тын.  Онегиннің 
бұл әрекеті бір елдің көрші   егемен, тәуелсіз 
елдің аумағына қарулы әскерімен шабуыл 
жасаған басқыншылығымен пара- пар еді. 
Сол  тәрізді Гусевтің Майбасар мен Мыр-
зақанды гауптвахтаға қамаудағы заңсыз әре-
кеті де  округтік приказдың құзыретіне қол 
сұғушылық, ба сын ғандық, барып тұрған 
заңсыздық еді.  Гусев өзі гауптвахтаға қа-
мап тастаған.Майбасар мен Мырзақанды 
Қарқаралының көшесінде еркін сайрандап 
жүргендерін көргенде, олардың аға сұлтан 
Құнанбайдың үйінде тұрып жатқандарын 
білгенде қатты ашуланып Құнанбайдан 
оларды ұстап беруді талап еткен. Құнанбай 
оларды қолынан ұстап жетелеп әкеп берудің 
орнына, олардың еркіндікте жүру себебін 
приказдан  біле аласыз деп жөн сілтепті. 
Құнанбайдың жауабы орынды және заңды. 
Құнанбай аға сұлтан бола тұрып, әр ісін 
приказ арқылы атқаратын. Сондықтан да, 
ол Гусевке Майбасар мен Мырзақанды өз 
ықтиярымен ұс тап беруге құқығы жоқ-тын. 
Приказдың үкімімен Майбасар мен Мыр-
зақанды қамаудан босатқан заседатель Доб-
шинский еді. Бұл іс шілденің аяғы, тамыз-
дың басында өткен. Қыркүйекте Майбасар 
Гусевтің казактарының киіз үйіне кіргенде 
олар орнынан тұрмай қойған. Майбасар 
«бұларың дұрыс емес,  мен кіргенде орын-
дарыңнан тұруға міндеттісіңдер» дейді. 
Казактар Майбасарды күлкі қылады. Еңсе-
гей бойлы Майбасар казактардың мазағына 
шыдамай қамшы сілтеп, шетінен дүрелей 
бастайды. Гусев өзінің алдына Майбасарды 
алып келгенде одан «тағы да гауптвахтаға 
қамалғың келіп тұр ма» деп сұрайды. Гу-
севтің өзін қор санап, кем тұтып жүргенін 
аңдаған Майбасар: «Сіз олай істей алмай-
сыз, себебі мен сіз сияқты чиновникпін. 
Добшинский мені өзіне тең санаған соң 
қамаудан босатқан» – деп тойтарыс берген.  
Майбасар біліп айтып тұр, заңға салса Гу-
сев екеуі де орыс  үкіметінің қыз меткері. 
Айыбы болса, қамауға алуға при каздың ғана 
құқығы  бар.

Сонымен, Майбасар ұлықсыған Гусевтің 
законсыз қорлығына көнбегенін көреміз. 
Неге көнсін! Атасы Өскенбай да, ағасы 
Құнанбай да әділдікпен аты шыққан билер,  
адал еңбек қылып мал тапқан жандар. Олар-
дың үлгі-өнегесін көріп өскен Майбасар да 
закон жолын бұзбаған, адал еңбекпен бай 
атанған адам. Майбасар «Тепсіне келгенде, 
тең атаның ұлымын. Тең атаның баласы, 
теңдікке көнсе де, кемдікке көнбейді» деген 
қайраткер. Омбы архивінен ғалым Н.Дулат-
беков жеткізген істе Майбасар мінезі осы-
лай сөйлейді.       

          Марат АЗБАНБАЕВ

Қазіргі қазақ қоғамында ақпа-
рат өте жылдам таралып жатыр. 
Күнделікті жарияланып жатқан те-
ледидар хабарлары мен газет-жур-
налдардағы таралым да заман ағы-
мына сай қарқында қалпын сақтап 
келеді. Әрине, қазір әркімнің қалта 
телефонында орнатылған әлеумет-
тік желінің күні туғаны да жасырын 
емес. Бұл да заманауи мемлекетте 
өмір сүріп, ғылым мен технология-
ның жетістіктерінен шет қалмаға-
нымыздың белгісі. 

Айтпағымыз, facebook желісі-
нен мамыр айының ортасында 
Қарқаралы ауданында жергілікті 
жердің бір азаматының таратқан 
видеоүндеуі Қасиетті Алтай мен 
Еділ-Жайық, Каспий теңізіне дейін 
кең көсіліп жатқан қазақ баласын 
елең еткізгені. Ол бейнежазбадағы 
айтылған сөздеріне тоқталмай-ақ 
қоялық. Қысқасы,  «енді қайтыс 
болған жақындарымызға арнап 
бейіт салмаймыз. Топырақпен жаба 

● ЖАҢҒЫРЫҚ

Аруаққа құрмет зираттан басталады
Маусым айының басында облыстық «Ortalyq Qazaqstan» 

қоғамдық-саяси газетінің бетінен қарымды журналист Қызғал-
дақ Асқарқызының «Дәстүр мен дінді дүрдараз ету кімге қажет?» 
деген қазіргі қоғамның өте өзекті жағдайын бүге-шігесіне дейін 
талдаған салмағы қорғасындай ауыр сараптамалық мақаласын 
оқып шықтық. 

саламыз. Басына көктас қойылады. 
Қорым арнайы қоршаумен қоршала-
ды» дегенге саяды.

Бірақ, біздің мыңжылдықтар-
дан бері халқымызды тағдырдың 
талай сынынан сақтап келіп, осы 
ғылыми-технологиялық дәуірге 
аман-есен жеткізген дәстүрлі ұлт-
тық дүниетанымыз бар. 960 жылы 
сол заман тұрғысынан алсақ, ең 
дамыған ел – Қарахандар мемле-
кетінде ислам діні мемлекеттік дін 
болып жарияланды. Шынайы бол-
мысымен, қаһармандық ерлігімен 
бүкіл әлемге әйгілі ата-балалары-
мыз сол уақыттан бастап мұсылман 
болды. Ата-баларымыз мұсылман 
болғанда ислам мен өзінің дәстүрі 
мен өмір салтын рухани болмысына 
үйлестіре алғаны бәрімізге аян. Се-
бебі, ұлттың алтын тамырын сақтау 
керек болды. 

Ал, енді зират, аруақ деген 
ұғымдар қазақтың ең жанды жері 
екенін ұққанымыз дұрыс. Себебі, 

қазақ дәстүрінде аруаққа деген құр-
мет зираттан басталады. Халқымыз-
дың салт-дәстүрінде, діни түсіні-
гінде, тұрмысында қайтыс болған 
жақын адамына бейіт көтеріп, ба-
сына белгі қою мәдениеті ежелден 
қалыптасқан. Оған айта берсе та-
рихи мысалдар да жеткілікті. Бейіт 
көтергенде жақын туыстар мен көр-
ші-қолаң, сыйласатын адамдардың 
барлығы «бір жағадан бас, бір жең-
нен қол шығарып» бірлесіп кетеді. 
Туыстардың басын қосатын, кімнің 
жақын, кімнің тілектес екендігін 
білдіретін кез де осы. Адамдар бір-
бірімен араласып, ертең бұл жағдай 
өзінің басында да болуы мүмкін 
екендігін біліп жүреді. Біле біл-
сек, тәрбиенің өзі. Ерте замандарда 
ру басы немесе атақты батырлар 
дүние ден өткенде бұндай мәселе-
ге мемлекеттік мүдде тұрғысынан 
қараған. Қайтыс болған адамның 
жетісін, қырқын, жылын беру тек 
діни жоралғы ғана емес. Бұл – таза 
халқымыздың дүниетанымы. Ұл-
тымыздың дәстүрі мен қадір-қаси-
етін білдіретін жоралғы. Қайтыс 
болған атақты адамның жылдық 
асына ағайын-туыс, дос-жаран, жер-
лес-сыйлас адамдар, алыстағы тіле-
гі бір ағайындар бас қосып, көңіл 

айтып, бір-бірінің амандығын біліп, 
жетім мен жесірдің, жер-судың, 
елдің болашағына қатысты тағды-
ршешті сұрақтардың жауабын дер 
уақытында шешіп отырған. 

Ал, енді, бүгінгі күнде дін-
ге байланысты мәселе Қазақстан 
қоғамындағы ең бір өткір, нәзік 
мәселеге айналып барады. Бұлай 
болады деп кім ойлаған. Ата-ба-
бамыздан мұсылман едік, соның 
өзін азсынғандай қазір дін жөнінде 
ақылмандар шектен тыс көбейіп 
кетті. Бұрын мешітке жиі баратын 
жамағатқа ішіміз жылып қараушы 
едік. Қазір күдіктенетініміз де жа-
сырын емес. Себебі, жігіттеріміздің 
шалбарларының балағы қысқарып, 
мұртын қырып, желбіретіп ретсіз 
сақал өсіре бастады. Содан келіп 
олардың түр-әлпетінен, сыртқы 
болмысынан, жүріс-тұрыстарынан, 
жан-дүниесінен ұлттық қасиет пен 
қазақылықтың бейнесін таппай 
барамыз. Айтатын уағыздарының 
мазмұны мүлдем өзгере бастады. 
Осы уақытқа дейін қазақтың қа-
мал-қорғаны болып, елін қорғаған 
батырларымыз, әулие-әнбиелеріміз, 
қара қылды қақ жарған әділ би-
леріміздің атын мүлдем естімейміз. 
Заманауи білім, ғылыми жетістік, 

технологиялық прогресс туралы 
әңгімелерін естисіздер ме? Әй, қай-
дам?! Қазақтың дәстүрлі ұлттық 
құндылықтары мен мемлекеттілі-
гін, осы Қазақстан деген елдің иесі 
екендігімізді, мемлекет құрушы ұлт 
екендігімізді айта бастасақ, бұлар 
бізді сыртымыздан «тәңіршілдер» 
дей салады екен. Бұл да қазақты 
бөлшектеудің, ұлттық қасиетінен 
жерітетін мың тәсілдің бірі.

Сондықтан, Қазақстан Мұсыл-
мандарының діни басқармасы мен 
республикалық деңгейлердегі дін 
ісімен айналысатын үкіметтік ор-
гандар тарапынан ұлттық құнды-
лықтарымызды сақтап, дамыту жұ-
мыстарымен мықтап айналысатын 
уақыт келді. Өйтпеген жағдайда 
кейін бәрінен кешігеміз. Тарихтың 

қатал сабағы ешкімді кешірмейді. 
Қазақстанда дін саясиланып ба-

рады. Ата-бабамыздан келе жатқан 
мұсылмандық жораларымызды 
жоқ қа шығара ма деген қорқыны-
шымыз да бар. Бала кезімізде үлкен-
дер «Бейітке қарай жүгірме. Бейітке 
қолыңды шошайтпа» деп тәрбиелеп 
еді. Арқа жерін, киелі Сарыарқа-
ны ата-бабаларымыз қорғап өткен. 
Қазақтың әулие-ғұламасы Мәшһүр 
Жүсіп бабамыз «бұл Сарыарқа 
ата-бабамның құны болып келді» 
деп жазып кеткен. Енді келіп бейіт 
салмаймыз дейді. Қазақтан жерді 
қызғандық па?

Нұртас СМАҒҰЛОВ,
Е.Бөкетов атындағы 

Қарағанды университетінің 
аға оқытушысы

Шараны осы мектептің түлегі, қала-
лық мәслихаттың төрағасы Ахат Мүслі-
мов, «Қазақмыс» корпорациясына қа -
расты «Балқаштүстімет» ӨБ-нің бөлім 
бастығы Рысқұлбек Оспанов, Қоңырат 
ке ні шінің директоры Марат Тоғжанов 
жүргізді. 

Тарихқа үңілсек, №25 қазақ орта мек-
тебінің іргетасы 1942 жылы қаланып, 
1965 жылдың 21 мамырында мектепке 
қазақтың ағартушы-педагогі Ы.Алтынса-
риннің есімі берілген.

80 жылдай тарихы бар білім ұясынан 
бірқатар ғылым кандидаты, генералдар, 
бі  лікті мұғалімдер, дәрігерлер, кеншілер 
және өзге де салалардың саңлақтары 
түлеп ұшқан. 

Ескерткіштің авторы – Қарқаралы ау-
данының мемлекеттік мұрағатының бас-
шысы Манарбек Кәрім. 

Қазақ даласына білім сәулесін 
шашқан, «Кел, балалар, оқылық!» деп 
ұран тастаған тұлғаға арналған тасбел-
гінің биіктігі – 3,5 м, ені – 2,5 м, қалың-
дығы – 25 см. 

Шара барысында мектептің ардагер 
ұстазы Несіпқайша Шөкейқызы атын-
дағы дәстүрлі жүлдені ұстаздың қызы Жа-
нат Әсер жанқызы тапсырды. Сондай-ақ, 
11-сынып оқушысы Сабина Қасымова 
10-сынып оқушысы Ділназ Назароваға 
«Аманат кілтін» табыстады.

Тұсаукесер рәсімінде сөз алған мектеп 
директоры Гүлбахрам Мейірбекова түлек-
терге сәт сапар тілеп, ұлы тұлға Ыбырай 
Алтынсариннің ескерткішін орнатуға ат-
салысқан азаматтарға алғысын айтты.

– Ағартушы Алтынсарин, педагог Ал-
тынсарин, қайраткер Алтынсариннің қа-
зақ мүддесі үшін жасап кеткен қыруар игі 
ісі ешуақытта қадірін жоймақ емес, – деді 
Гүлбахрам Мейірбекова. 

Сонымен қатар, мектептің дарын-
ды оқу шылары ән шырқап би биледі. 
Поэтика лық драмадан үзінді келтіріп, 
сахналық қойылым қойды. 

● ҚҰРМЕТ

Ұлы  ұстазға 
ескерткіш 
қойды

Балқашта қазақ халқының ұлы 
ағартушысы, жазушы, этнограф 
Ыбырай Алтынсаринге ескерткіш 
тас қойылды. Ескерткіш Қоңырат 
ықшам ауданындағы Ы.Алтын-
сарин атындағы №25 мектептің 
алаңына орнатылды. Шараға ұла-
ғатты ұстаздар, ата-аналар, мектеп 
түлектері мен шәкірттері қатыс ты.

Нұрдос КӘРІМ,
«Ortalyq Qazaqstan»

Нұра ауданыНұра ауданы

Осакаров ауданыОсакаров ауданы

Шет ауданыШет ауданы

+26       +13+26       +13

+24      +11+24      +11
+26     +12+26     +12

+25     +13+25     +13

+23     +11+23     +11
+28      +12+28      +12
 +27  +13 +27  +13
 +26  +11 +26  +11

Қарағанды облысы: ауа райыҚарағанды облысы: ауа райы

12 маусым12 маусым10 маусым10 маусым

+28    +13+28    +13

 +27  +8 +27  +8
+28    +12+28    +12

+28  +13+28  +13

 +25  +11 +25  +11
 +30  +11 +30  +11
 +29 +13 +29 +13
  +28  +9  +28  +9

+24   +14+24   +14

+24   +14+24   +14
+25     +13+25     +13

+23   +13+23   +13

 +21     +14 +21     +14
 +27   +11 +27   +11
 +25  +12 +25  +12
  +25    +14  +25    +14

Іс-шараның ашылу салтанатын-
да «Қарақат» мектеп-студиясының 
«Шалқыма» ансамблі «Секіртпе» 
күйін, Абай атындағы мектеп-гим-
назиясының 7 «В» сынып оқушы-
сы Бекболат Әли «Ақ бұлақ» әнін, 
әл-Фараби атындағы мектеп-гим-
назиясының 6 «В» сынып оқушысы 
Айсара Рафайлова Қорқыттың «Са-
рын» күйін орындап, «Алтын сақа» 

● ҚАЛА ТЫНЫСЫ 

Кітаппен өткен 
жаз қызық

Н.Гоголь атындағы облыстық әмбебап-ғылыми кітапхана-
сы «Жазғы оқу қаласы» акциясы және балалардың жазғы де-
малысын тиімді ұйымдастыру, кітапқа деген қызығушылығын 
арттыру мақсатында «Кітапханадағы жаз» дәстүрлі бағдарла-
масының тоғызыншы маусымын бастады.

Аталған іс-шараның қонақтары 
– кеншілер шаһарындағы басқа да 
кітапханалардың жас оқырмандары 
мен қызметкерлері. Сондай-ақ, мұн-
да кітап көрмесі қойылды. Кітап-
ханашылар қазақ анимациясының 
аңыз тұлғасының өмірі мен шығар-
машылығы туралы кеңінен айтып 
берді. Балалар мен ересектер бір-
ге отырып, көптеген марапатқа ие 
болған мультфильмді тамашалады. 
Әмен Қайдаровтың тағы бір анима-
циясы – «Ақсақ құлан» да жұрт на-
зарына ұсынылды. Ол туынды «Ақ-
сақ құлан мен Жошы хан» эпикалық 
аңызының негізінде жасалған.

– Бүгін біз екі оқиғаны бірік-
тірдік: қазақ анимациясының не-
гізін қалаушы Әмен Қайдаровтың 
100 жылдығына арналған жазғы 
оқу залының ашылуы және муль-
типарад. Жаз бойы жас оқырманда-
рымыз үшін кездесулер, ойындар, 
викториналар және басқа да іс-ша-
ралар өткіземіз. Оқырмандар бұл 
туралы Instagram-дағы кітапхана 
парақшасынан біле алады. Барлық 

● ӘМЕН ҚАЙДАРОВТЫҢ ТУҒАНЫНА – 100 ЖЫЛ

Қазақ мультфильмінің атасы
Абай атындағы облыстық балалар кітапханасында өткен 

кездесу отандық анимацияның негізін қалаушы, туғанына биыл 
100 жыл толып отырған Әмен Қайдаровтың өмірі мен шығар-
машылығына арналды. Шарада алдымен, балаларға «Қар-
лығаштың құйрығы неге айыр?» атты алғашқы қазақстандық 
мультфильм көрсетілді. 

Жәлел ШАЛҚАР,
«Ortalyq Qazaqstan»

Аталған мәселеге қатысты облыс 
прокурорының орынбасары Данияр 
Айтмұхаметовтің төрағалығымен 
аумақтық прокурорлардың, мем-
лекеттік органдар басшылығының 
және банк өкілдерінің қатысуымен 
алаяқтыққа, қаржы пирамидалары-
на қарсы іс-қимыл және көліктегі 
қылмыстық құқықбұзушылықтарды 
тергеу сапасы мәселелері бойынша 
ведомствоаралық кеңес өтті.

Кеңесте құқық қорғау органда-
рына әлеуметтік желілерге жүйелі 
түрде мониторинг жүргізу, халыққа 
құқықтық түсіндіру жұмыстарын 
күшейту тапсырылды.

Кеңесте айтылған тағы бір про-
блемалық мәселе – қаржы пирами-

даларына қарсы тұру. Қылмыскерлер 
тұрғындардың оңай ақша табуға де-
ген ниетін пайдаланады, ал, ол орны 
толмас жағдайларға әкеледі. 

Екінші мәселе – көліктегі қыл-
мыс тық құқықбұзушылықтардың ал-
дын алу және осы санаттағы істерді 
тергеу сапасы. Сәйкесінше, қылмыс-
тық қудалау органдарына тергеу 
іс-әрекеттерін сапалы жүргізу, тергеу-
ді созбалаңдыққа салуға жол бермеу 
нұсқалып, сараптамаларды уақы-
тылы тағайындау және жүзеге асыру 
маңыздылығына назар аударылды.

Кеңес қорытындысы бойынша 
аталған мәселелерге қатысты бірқа-
тар ұйымдастырушылық және прак-
тикалық шаралар әзірленді.

жас оқырмандарымызды шақыра-
мыз. Келіңіз, мұнда өте көңілді әрі 
қызықты болады, – дейді кітапхана 
қызметкері Жібек Зейкенова.

Осы кездесуді есте қалдыру мақ-
сатында әр бала өзімен бірге қағаз 
қарлығашын алып кетті. Бұл отан-
дық анимацияның атасына деген 
құрмет екені сөзсіз. 

Еске сала кетейік, Әмен Қай-
даров – (1923-2015) Қарағанды 

облысы, Нұра ауданы, Жіңішке 
ауылында дүниеге келген. Алматы 
көркемсурет училищесін, муль-
типликатор-суретшілер бөлімін, 
Бүкілодақтық мемлекеттік кинема-
тография институтын бітірген. «Қа-

зақфильм» студиясында суретші, 
режиссер және мультфильм цехы-
ның көркемдік жетекшісі болып, 
қазақ анимациясының негізін қалап, 
жемісті еңбек етті. Қазақстанның 
еңбек сіңірген қайраткері. ҚазКСР 
Мемлекеттік сыйлығының лауреа-
ты (1980). «Парасат», «Барыс» ор-
дендерімен, «Тарлан» және «Алтын 
Адам» сыйлықтарымен марапат-
талған.

лары, ертегілер, кітапшалар, бала-
ларға арналған танымдық анықта-
малар мен журналдар ұсынылды.

Жаз бойы қаламыздың кез кел-
ген тұрғыны аптасына екі рет сей-
сенбі және бейсенбі күндері сағат 
11.00-ден 16.00-ге дейін «Жазғы 
оқу қаласының» оқырманы болып, 
кітапхана қорына өз кітабын сый-
лау мүмкіндігіне ие болады. «Кітап-

ханадағы жаз» бағдарламасына 
дүйсенбі, сәрсенбі күндері сағат 
10.00-ден 13.00-ге дейін қатысып, 
танымдық сабақтар мен байқаулар, 
көңілді ойындар, түрлі жаттығулар 
мен қызықты шеберлік сағаттар 
арқылы шығармашылығын дамы-
тып, жазды қызықты өткізуге бола-
ды.

«Кітапханадағы жаз» бағдарла-
масы 10 тамызға дейін, ал «Жазғы 
Оқу қаласы» 17 тамызға дейін жұ-
мыс істейді.

Нұрзат ТІЛЕУБЕРГЕН,
Е.Бөкетов атындағы 

Қарағанды  университеті 
журналистика кафедрасының 

ІІІ курс студенті

бөбекжайының «Қарлығаш» тобы-
ның тәрбиеленушісі Айханым Аяп-
берген М.Жұмабаевтың «Ботамды 
көрдім түсімде» атты өлеңін оқып, 
көрермендерге мерекелік көңіл күй 
сыйлады.

Шығармашылық алаңдарда ба-
лалардың ой-өрісін, тіл байлығын, 
кітапқа деген қызығушылығын ояту 
мақсатында «Көңілді қиялшылдар 
елі», «Make comics» атты шеберлік 
сағаттары, «Барлығымыз билей-
міз» би баттл ұйымдастырылып, 
«Қазақстан рәміздері», «Асығың 
алша түссін», «Твистер», «Жұмбақ 
үштік» ойындары ойнатылды. 

Сонымен қатар, жас бүлдіршін-
дер назарына қазіргі таңда танымал 
балалар авторларының шығарма-

● ҚЫЛМЫС

Алаяқ та, 
алданған да көп 

Алаяқтық дерегі бойынша Қарағанды облысы көш бастап 
тұр. Биылғы 5 айдың қорытындысы бойынша 1219 қылмыс жа-
салған. Олардың дені интернет алаяқтық. Облыстық прокурату-
раның мәліметінен дәл осындай 736 қылмыс жасалғанын көруге 
болады. 

Салтанат ІЛИЯШ,
«Ortalyq Qazaqstan»

Электрондық Электрондық 
пошта:  пошта:  

ortalyk.kаzortalyk.kаz
@mail.ru@mail.ru

43-21-55

Жарнама бөлімінің 
байланыс телефоны:

Облыстық психикалық ден-
саулық орталығы диспансерлік 
наркологиялық бөлімінің дәрігері 
Наталья Габдракипованың ай-
туынша, жастар есірткінің «ско-
рость» деген түрін көп қолданады 
екен. Маман жастардың көпшілігі 
оның қаншалықты қауіпті екенін 
түсінбейтінін баса айтты. 

– Ол түрлі-түсті шарларға ұқ-
сайды. Оны бір рет қолданудың 
өзі өлім қаупін тудыруы мүмкін. 
Оны қолданғаннан адам ағзасын-
да психикалық өзгерістер бола-
ды. Артынан біреу жүгіріп келе 
жатқандай, жанында адам бардай 
көріне бастайды. Соның әсерінен 
жолға жүгіріп шығу, көлік асты-
на түсу, терезеден секіру сияқты 
өзіне қол жұмсау әрекеттері орын 
алады. Нашақорлық – өлімге әке-
летін созылмалы прогрессивті 
ауру, – дейді Наталья Габдракипо-
ва. 

● АКЦИЯ

«Скорость» 
өмірді 
қысқартады

Мамандардың айту-
ынша, елімізде есірткі 
қол да натындардың көбі 
19-20 жас аралығындағы 
жас тар. Жастар арасын-
да «Скорость»-тың белең 
алып тұрғаны жасырын 
емес. 

Ескерткіш тақтада Ұлы Отан 
соғысына барып аман қайтқан және 
хабар-ошарсыз кеткен, соғыста қай-
тыс болған майдангерлердің аты-
жөні жазылған. Бүгінгі ұрпақ дүни-
ені фашизмнен аман сақтап қалған 
аға буынның ерлігін ешқашан ұмыт-
пайды деп сенеміз.

Әрбір азамат өзінің туған 
жерімен қадірлі ғой. Туған жердің 
тарихи ескерткіштері мен нысанда-

рын қалпына келтіру жұмыстары, 
ұрпақтың атқарар ісі болуы тиіс. 
Мұны жастарымыздың бойына 
сіңіруіміз қажет. Қазір туған жері-
не шынайы жанашырлық танытып 
жүрген талай азамат елдің риза-
шылығына бөленіп жүр.

Көпке үлгі боларлық өнегелі 
іс келешек жас ұрпаққа тарих деп 
білеміз. Өйткені, бүгінгі ескерт-
кіште жазылған асыл азаматтардың 

● «ТУҒАН ЖЕРГЕ ТУЫҢ ТІК!»

Өткенді ұлықтау – 
өскендіктің белгісі

Қайырымдылық – асыл қасиет. Жақсылық жасасаң, 
ауылыңа жаса, одан артылып жатса, тұтас халқыңа жаса. 
Жүрегіміздің түпкірінде сол аяулы мекенге деген  сағынышы-
мыз үнемі жануда. Нұра орта мектебінің 1983 жылғы түлек-
терінің демеушілігімен,  Изенді  ауылында Ұлы Отан соғы-
сында ерлік көрсеткен ауыл азаматтарына ескерткіш тақта 
орнатылды.

жанқиярлық ерлігі мен есіл еңбе-
гі жас ұрпақ үшін өнеге. Сонымен 
қатар, шара барысында ескерт-
кіште есімдері жазылған боздақтар-
дың рухына Құран бағыштадық.  
       Туған жерді түлету – әр адамның 
перзенттік борышы. Әрине, оның 

өлшемі болмайды, әркім өзінің мүм-
кіндігіне қарай құрметін білдіреді. 
Осындай үлгі боларлық шараның 
біздің ауылда болып жатқанына өте 
қуаныштымыз.

Бағила САЛАМАТҚЫЗЫ,
Нұра орта мектебінің

1983 жылғы түлегі
Нұра ауданы

Бүгінде жастар көбіне пси-
хостимуляторларды алкогольмен 
қосып қолданады. Оған есірткі 
түрлерін де араластырып пайдала-
нады. Оның ағзаға зияны бірнеше 
есе арта түседі. 

Наркология бөлімінің дәрігері 
Айгүл Такешеваның айтуынша, 
орталықта жүз адамға арналған 
орын бар. Оның 20-30%-ы есірткі-
ге тәуелді адамдарға арналған. 

– Биылғы жылғы төрт айда 
наркологиялық бөлімшеде психо-
стимуляторларға тәуелді 11 адам 
емделді, – дейді А.Такешева. 

Дерек бойынша қазіргі таңда 
Қазақстанда 20 мыңнан астам 
адам есірткіге тәуелді. Өкініштісі 
сол, оның көпшілігі жастар. 

Назерке НҮСІПӘЛІ, 
Қарағанды университеті 

журналистика кафедрасының 
ІІІ курс студенті 



Футзалдан Қазақстан құрама-
сының 2024 жылғы Әлем чемпио-
натының іріктеу кезеңіндегі қарсы-
ластары белгілі болды. 

● ШАҒЫН ФУТБОЛ

Қарсыластар
анықталды 

Дайындаған
Жан АМАНТАЙ,

«Ortalyq Qazaqstan»  

Поэзия алаңында жастар өлеңдерін 
оқып, оқыған кітаптары туралы пікір алмас
ты. Ісшараға қатысушылар кітапхана қо
рына түскен жаңа әдебиеттермен танысып, 
таза ауада ұнаған шығармаларын оқыды.

Сирек кітаптар, қолжазбалар және 
мұражай жәдігерлері секторы «Сирек кітап
тар» көрмесін дайындады. Оған 12 кітап 
қойылған. Бұл Ж.Бектұровтың еңбектері 
және жазушы туралы кітаптар, сондайақ, 
оған авторлар сыйға тартқан кітаптар мен 
ақындардың қолы қойылған басылымдар. 
Кітапханашылар қарағандылықтар мен 
қала қонақтарын жазушының мұражайка
бинетін көруге, кітапхана залдарын арала
уға шақыр ды.

Сонымен қатар, кітапхана кішкентай 
оқырмандар үшін жазғы оқуларын ашты. 
Биылғы ашылуда балаларға қызмет көрсету 
бөлімінің қызметкерлері дайындаған «Жаз, 
кітап, мен – бірге біз доспыз» ойын бағдар
ламасын өткізді. 

Бұқар жырау ауданы, Баймұрза ауылы
ның Калинин атындағы орта мектептің 56 
сынып оқушылары мен кішкентай оқыр
мандар көңілді мерекенің қонақтары бол

ды. Ісшара кітапхана ауласындағы алаңда 
ашық аспан астында өтті. Оның бүкіл ау
мағы шарлармен және гүлдермен безен
дірілді. Стендте жазғы сюжеттері бейне
ленген балалардың түрлітүсті суреттері 
ұсынылды. Жанында  «Сәлем, жаз! Сәлем 
кітап!» атты тақырыптық кітап көрмесі ор
наласқан.

 Бұдан бөлек, балаларға «Мальчик и 
волк» театрландырылған қойылымы көр
сетілді. Сондайақ, балалар ертегі кейіпкер
лерінің көмегімен ертегі жолымен жүрді. 
Кішкентай кітапқұмарлар ертегі викторина
сының сұрақтарына жауап беріп, «Смешин
ки» айқайлау ойынын ойнады. Кішкентай 
оқырмандар: «Мыши водят хоровод», «Сол
нышко и дождик», «У медведя во бору» 
атты қызықты эстафеталарға қатысты.

Сонымен қатар, «Бюро находок», «Чу
десных сказок хоровод», «Книжный герой» 
танымдық әдеби ойындарында бақ сынады.

Әр қатысушы күн, қуаныш пен көңіл
діліктің символы ретінде әуе шарын алды. 
Балалар асфальтқа қуана сурет салды.

Шара соңында кітапхана қызметкерлері 
балаларға балмұздақ пен шоколад сыйлады.

● МӘДЕНИЕТ ОШАҚТАРЫНДА 

Кітап – асыл дос
Жайық Бектұров атындағы облыстық жасөспірімдер кітапханасы «Оқи-

тын адам – табысты адам» тақырыбымен ашық аспан астындағы оқу залын 
ұйымдастырды. Кітапханаға келушілер мен қала тұрғындарының назарына 
«Рәміздер – еркіндік нышаны», «Кітаппен дос бол!», «Мифы и легенды со всего 
мира» атты әдеби көрме қойылды. 

Жәлел ШАЛҚАР,
«Ortalyq Qazaqstan»

● ПРЕМЬЕРА

Вампир ме, банкир ме?
С.Сейфуллин атындағы облыстық академиялық қазақ драма театры  көрермен назарына жаңа қой-

ылым ұсынды. Серік Жұматтың авторлық туындысы «Вампир күйеу» атты комедиялық қойылым елдің 
езуін жидырмады десек те болады. Оқиға желісі қарапайым қазақ ауылында өтеді. 

Ол  қалада оқитын  қызының «күйеуге шығамын» деген 
хатынан басталады. Хатты Қатира есімді кейіпкердің қате 
оқуынан ауыл арасында дүрбелең туады. Қыздың атаанасы 
«күйеу баланың есімі ерекше екен» – деп таңданады. Кейін 
оның адамның қанын ішетін қанішер екенін біліп жағала
рын ұстайды. 

Ауыл адамдары қаладан «Вампир» күйеуді күтіп, сақтық 
шараларын қолға алады. Тұрғындар күйеу баланы қарсы 
алуға ерекше дайындық жасайды. Әркім өз үйіндегі суық 
қаруды алып, жол тосады. Ал, шындығына келгенде бәрі 
басқаша болады. «Вампир» деп жүрген күйеу баланың ма
мандығы банкир болып шығады. Кішкентай ғана қателіктің   
адам тағдырын өзгере алатындығын осы қойылым арқылы 
түсінуге болады.

Спектакль Бекмұхамед Киекбаевтың режиссерлігімен 
қойылды. Қоюшы режиссердің айтуынша, бұл қойылымда 
айтарлықтай тереңдік жоқ. «Осы жолы мен  қойылымнан  
философия іздеп, көрерменге айтатын ақыл іздеп әуре бол
мадым. Бұл өзі біраз жерлерде  қойылған жақсы комедия 
деп естідім, сол үшін алған болатынмын. Бірақ, кез келген 
жақсы комедияны жаман комедия қылып шығаруға болады. 
Сондықтан, «бұл – керемет еді, керемет қойып едім» деп 
мен айта алмаймын. Жеңіл комедия болғандықтан, дайын
дық барысы да өте жеңіл өтті. Еңбегімнің бағасын көрер
менім берсін, – деді ол.

Сонымен қатар, ауыл әкімінің  рөлін сомдаған Сәкен те
атрының  актері Талғат Садықов: «Бұл қойылымға екі айдай 
уақыт шамасында дайындалдық.  Бекмұхамед Киекбаевтың  
қадағалауымен дайындап сахнаға алып шықтық. Қо йылымда 
қызықты оқиғалар бар. Өзім кішкентай ауылдың ақсақалын 

сөзге мән беру мәселесі жатыр. Өйткені, «банкир» дегенді 
«вампир» деп естіп, неше түрлі оқиғаларға ұласады. Қой
ылым осындай қателіктерге ұрынбауға, қырағы болуға үн
дейді, – дейді Эльнура Ұланқызы есімді көрермен.

Сондайақ, көрермен назарын аударған «Вампир күйеу» 
қойылымында вампир рөлін сомдайтын актер Досан Молда
баев: «Спектакль –  вампир жайында, ауылдық мәселелерді 
қозғайды. Мен вампирдің рөлін сомдаймын. Комедиялық 

әрі әкімінің рөлін ойнаймын», – деп  пікір білдірді.
 – Маған қойылым ұнады. Актерлердің ойыны сәтті де

уге болады. Костюмдері да тартымды. Миға қатты салмақ 
салмайтын қойылым екен. Демалып қайттық. Бірақ, мұнда 

қойылым көрермендердің көңілінен шығады деген үміт
темін», – деді.

Қарақат ҚҰРМАШЕВА,
Еуразия ұлттық университетінің II курс студенті

● КӨРМЕ

«Бақытты балалық шақ» көрмесінің не
гізгі мақсаты  бейнелеу өнерінің күннен күн
ге жаңа қарқын, дамып келе жатқанын көр
сету,  балалардың шығармашылық қабілеті 
мен дарынының ашылуына үлес қосу. Көр
медегі ашық түстер мен көркем бейнелер 
адамды ерекше әсерге бөлеп, жарқын көңіл
күй сыйлайтыны анық. Көрмеге қойылған 
әр туынды балалардың ішкі жан дүниесі мен 
сезімдерін бейнелейді. 

– Бұл көрменің аты «Бақытты бала
лық шақ». Мұнда Алтын маржан бейнелеу 
студиясындағы 617 жас аралығындағы 
балалардың жеке туындылары қойылған. 
Көрмеден бейнелеу өнерінің түрлі жанрла
ры мен техникасын көруге болады. Олар, 
кескіндемелік, сәндік және мүсіндік жұмы
стар. Көрмені ашудағы мақсат – балалардың 
жыл бойы жасаған еңбегін бағалау, – дейді 
облыстық бейнелеу өнері музейінің ғылы
ми әдістеме бөлімінің басшысы Мейрамгүл 
Елубаева.

Көрмеде өз жұмыстарын көру, балалар 
үшін және оларға сабақ берген студия оқы

тушылары үшін үлкен жетістік. Көрмеге 17 
жастан асқан жастардың 300ден астам жұ
мысы қойылған. Студия білім алушыларына 
сертификат береді және олар сол сертифи
катпен жоғары оқу орындарына, колледж
дерге түсе алады. Көрмеден  ашық, жарқын, 
көңілді түстерді көруге болады. Өйткені, 
балалар өз туындыларында шынайы көңілін 
нақты көрсете алған. Көбінесе, жақсы 
көретін заттары бейнелеген. Ол өзінің үй 
жануары немесе кітабы және басқа да затта
ры болуы мүмкін. 

Музейде жыл сайын балалар шығар
машылығына қатысты көрмелер ұйымда
стырылып отырады. Сонымен қатар, мұнда 
жаратылысы ерекше балалардың туындыла
ры да қойылды. Олар музейге жыл сайынғы 
көрмені тамашалау үшін тегін кіреді. Көрме 
олардың қызығушылығын оятып, шығар
машылық қабілетін арттыруға көмектеседі.

                                                   
              Алданыш ОЛЖАБАЕВА,                        
Е.Бөкетов атындағы Қарағанды 
университетінің ІІ курс студенті

Бала қаламынан 
төгілген маржан

Қарағанды қаласындағы облыстық бейнелеу өнері музейінде «Бақытты 
балалық шақ»  көрмесінің ашылуы өтті. Көрмеге «Алтын маржан» балалар 
шығармашылық студиясының жеке туындылары қойылды. Мұнда бейнелеу 
өнерінің түрлі бағыттарын көруге болады. Мысалы, дөңгелек мүсіндер, ви-
траждар, графикалық жұмыстар, кенептегі суреттер және  өнер түрлері бар. 

● ФУТБОЛ

Іріктеу
кезеңі аяқталды

● ҚАЗАҚ КҮРЕСІ

«Шахтер»
кубоксыз қалды

Футболдан Қазақстан Кубогі ая
сында қарағандылық «Шахтер» 
өз алаңында қостанайлық «То
был мен» қарымта ойын өткізді. 
Қа рымта кездесу 1:0 есебімен қа-
рағандылықтардың пайдасына 
шешілгенімен, екі ойынның нә
ти жесі бойынша 1:2 есебімен қос
танай лықтар ел кубогінің жар ты 
лай финалына жолдама алды.

Турнир ережесіне сәйкес топқа бөлінген 
командалар өзара бақ сынасады. Әр топ
тан көш бастап шыққан командалар Әлем 
чемпионатына тікелей  жолдама алады. 
Ал, топтан екінші болып шыққан төрт ко
манда плейофф кезеңінде өзара мықтыны 
анықтайды. 

Жеребе нәтижесінде ұлттық құрама 
Румыния, Әзербайжан және Нидерланды 
құрамасымен бір топта өнер көрсетеді. 

Ал, элиталық кезең 1120 қыркүйек, 
211 қазан жән 1120 желтоқсан аралығында 
өтеді деп жоспарлануда. 

Ойынның тағдырын шешкен жалғыз 
гол – 90шы минутта соғылды. Бұған дейін 
жерлестер қарсыластарды қанша қыспаққа 
алса да, қақпадан саңылау таба алмаған еді. 
Ойынның аяқталар сәтінде Роджер Каньяс 
он бір метрлік айып добын орындап, коман
даны жеңіске жеткізді.  

Дегенмен, жерлестер ел кубогінің жар
тылай финалына өте алмады. Бір гол айыр
машылығымен жеңіске жеткен «Тобыл» 
жартылай финалда «Атырау» клубымен 
кездеседі. Ал, «Атырау» клубы алматылық 
«Қайратты» екі кездесудің қорытындысы 
бойынша 3:2 есебімен жеңіп, 1/2 финалға 
жолдама алған болатын. 

Екі кездесу қорытындысы бойынша 
3:1 есебімен «Тұранды» жеңген елорда
лық «Астана» жартылай финалда «Ордаба
сымен» кездеседі. Ал, шымкенттік «Орда
басы» «Қызылжарды» 2:1 есебімен жеңіп, 
жартылай финалға жолдама иеленген.

Астана күніне орай ұйымдас
тырылатын қазақ күресінен «Қа
зақстан Барысы – 2023» рес публи
калық турнирінің өңірлерде гі ірік теу 
кезеңі аяқталды. Енді әр өңір ден ақтық 
кезеңге жолдама алған балуандар           
2 шілдеде Ас  тана қаласында «Барыс 
Арена» спорт кешенінде белдеседі.
 

Ақтық сайысқа әр өңірден барлығы 41 ба
луан жолдама алған. Әр өңір бойынша                  
І және ІІ орын алған, күштік құрылымдар 
арасындағы «Әскер Барысы» турнирінін І 
және ІІ орын иеленген балуандар финалда 
күш сынасады. Бұл турнирде Қарағанды 
облысының намысын «Сарыарқа барысы» 
турнирінің жеңімпазы Ақжігіт Оралов пен 
ІІ орын иегері Ақжол Дүйсенбаев қорғайды. 

Сонымен қатар, Батыс Қазақстан облы
сының спортшылары турнир ережелерін 
өрескел бұзғаны үшін биыл жарысқа қа
тыспайды.

